
Монгол Улсын Их Хурлын 2022 оны хаврын ээлжит чуулганы

 Байгаль орчин, хүнс, хөдөө аж ахуйн байнгын хорооны 

05 дугаар сарын 10-ны өдөр /Мягмар гараг/-ийн 

хуралдааны товч тэмдэглэл


Байгаль орчин, хүнс, хөдөө аж ахуйн байнгын хорооны дарга Х.Болорчулуун ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 19 гишүүнээс 10 гишүүн хүрэлцэн ирж, 52.6 хувийн ирцтэйгээр хуралдаан 12 цаг 13 минутад Төрийн ордны “Их засаг” танхимд эхлэв. 

Томилолттой: Ц.Анандбазар, Т.Аубакир, Б.Бат-Эрдэнэ, Н.Наранбаатар, Д.Өнөрболор, Т.Энхтүвшин;

Чөлөөтэй: Ц.Цэрэнпунцаг;

Эмнэлгийн чөлөөтэй: Б.Бейсен.


Нэг.Тусгай хамгаалалттай газар нутгийн тухай хуулийн хэрэгжилтийн талаар хяналт шалгалт хийж, санал, дүгнэлт гаргах үүрэг бүхий ажлын хэсгийн  санал, дүгнэлт, Байнгын хорооны тогтоолын төсөл хэлэлцэх
Хэлэлцэж буй асуудалтай холбогдуулан Байгаль орчин, аялал жуулчлалын яамны Тусгай хамгаалалттай бүс нутгийн удирдлагын газрын дарга Д.Батмөнх, мөн газрын шинжээч М.Мөнхзаяа, мэргэжилтэн Т.Болдбаатар, Хуулийн хэлтсийн дарга С.Цогтгэрэл, Ой, ус, тусгай хамгаалалттай газрын Кадастрын хэлтсийн дарга Н.Батзаяа, мөн хэлтсийн ахлах мэргэжилтэн Ч.Гал, Барилга, хот байгуулалтын яамны Хот байгуулалт, газрын харилцааны бодлогын хэрэгжилтийг зохицуулах газрын дарга Ц.Баярбат нар оролцов.
Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Байгаль орчин, хүнс, хөдөө аж ахуйн байнгын хороо хариуцсан ахлах зөвлөх Н.Наранцогт, референт С.Дунжидмаа, Хяналт шалгалт, үнэлгээний газрын Хяналт шалгалтын хэлтсийн зөвлөх С.Эрдэнэчимэг, референт Х.Хэрлэн нар байлцав.

Ажлын хэсгийн санал, дүгнэлтийг ажлын хэсгийн ахлагч, Улсын Их Хурлын гишүүн Ж.Батжаргал танилцуулав.


Ажлын хэсгийн санал, дүгнэлттэй холбогдуулан Улсын Их Хурлын гишүүн Ц.Туваан, Г.Дамдинням, Г.Тэмүүлэн, Ж.Бат-Эрдэнэ, Г.Ганболд, Г.Мөнхцэцэг, Х.Болорчулуун нарын тавьсан асуултад ажлын хэсгийн ахлагч, Улсын Их Хурлын гишүүн Ж.Батжаргал, Байгаль орчин, аялал жуулчлалын яамны Тусгай хамгаалалттай бүс нутгийн удирдлагын газрын дарга Д.Батмөнх, мөн газрын Хуулийн хэлтсийн дарга С.Цогтгэрэл, Барилга, хот байгуулалтын яамны Хот байгуулалт, газрын харилцааны бодлогын хэрэгжилтийг зохицуулах газрын дарга Ц.Баярбат нар хариулж, тайлбар хийв.

Улсын Их Хурлын гишүүн Г.Ганболд, Ж.Батжаргал, Ж.Бат-Эрдэнэ, Г.Тэмүүлэн, Х.Болорчулуун нар үг хэлэв.
Х.Болорчулуун: “Тусгай хамгаалалттай газар нутгийн тухай хуулийн хэрэгжилтийг хангах зарим арга хэмжээний тухай” Байнгын хорооны тогтоолын төслийг батлах санал хураалт явуулъя.
Зөвшөөрсөн:
8

Татгалзсан:

3

Бүгд:

         11

72.7 хувийн саналаар тогтоол батлагдлаа.
Уг асуудлыг 14 цаг 09 минутад хэлэлцэж дуусав.

Хоёр.Байнгын хорооны тогтоолын төсөл /Хаврын ээлжит чуулганы 05 дугаар сард хэлэлцэх асуудлын цаглавар батлах тухай/
Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Байгаль орчин, хүнс, хөдөө аж ахуйн байнгын хороо хариуцсан ахлах зөвлөх Н.Наранцогт, референт С.Дунжидмаа, Хяналт шалгалт, үнэлгээний газрын Хяналт шалгалтын хэлтсийн зөвлөх С.Эрдэнэчимэг, референт Х.Хэрлэн нар байлцав.

Х.Болорчулуун: “Монгол Улсын Их Хурлын 2022 оны хаврын ээлжит чуулганы 05 дугаар сард Байгаль орчин, хүнс, хөдөө аж ахуйн байнгын хорооны хэлэлцэх асуудлын цаглавар батлах тухай” Байнгын хорооны тогтоолын төслийг батлах гэсэн санал хураалт явуулъя.

Зөвшөөрсөн:
6


Татгалзсан:

5


Бүгд:

         11

54.5 хувийн саналаар тогтоол батлагдлаа.

Байнгын хорооны хуралдаанаар 2 асуудал хэлэлцэв.


Хуралдаан 1 цаг 57 минут үргэлжилж, 19 гишүүнээс 11 гишүүн хүрэлцэн ирж, 57.9 хувийн ирцтэйгээр 14 цаг 10 минутад өндөрлөв.
Тэмдэглэлтэй танилцсан:

БАЙГАЛЬ ОРЧИН, ХҮНС, ХӨДӨӨ АЖ

АХУЙН БАЙНГЫН ХОРООНЫ ДАРГА 



Х.БОЛОРЧУЛУУН


 Тэмдэглэл хөтөлсөн:

 ХУРАЛДААНЫ ТЭМДЭГЛЭЛ ХӨТЛӨХ

 АЛБАНЫ ШИНЖЭЭЧ





П.ОЮУНГЭРЭЛ
МОНГОЛ УЛСЫН ИХ ХУРЛЫН 2022 ОНЫ ХАВРЫН ЭЭЛЖИТ ЧУУЛГАНЫ
БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ

05 ДУГААР САРЫН 10-НЫ ӨДӨР /МЯГМАР ГАРАГ/-ИЙН

                            ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Х.Болорчулуун: Байгаль орчин, хүнс, хөдөө аж ахуйн байнгын хорооны хуралдааны ирц 52,6 хувьтай болсон тул өнөөдрийн хуралдаан нээснийг мэдэгдье ээ. 
Хуралдаанаар хэлэлцэх асуудлыг танилцуулъя. 
1.Тусгай хамгаалалттай газар нутгийн тухай хуулийн хэрэгжилтийн талаар хяналт, шалгалт хийж санал, дүгнэлт гаргах үүрэг бүхий ажлын хэсгийн санал, дүгнэлт, ажлын хэсгийн боловсруулсан Тусгай хамгаалалттай газар нутгийн тухай хуулийн хэрэгжилтийг хангах зарим арга хэмжээний тухай Байнгын хорооны тогтоолын төсөл, 
2-т нь Монгол Улсын Их Хурлын 2022 оны хаврын ээлжит чуулганы 5 сард Байгаль орчин, хүнс, хөдөө аж ахуйн байнгын хорооны хэлэлцэх асуудлын цаглавар батлах тухай Байнгын хорооны тогтоолын төсөл.

Хэлэлцэх асуудлын талаар санал бодолтой гишүүн байна уу? Байхгүй байна.

Ажлын хэсгийг танхимд оруулъя. Ажлын хэсгийг танилцуулъя. 
Байгаль орчин, аялал жуулчлалын яамнаас Д.Батмөнх Тусгай хамгаалалттай бүс нутгийн удирдлагын газрын дарга. Гишүүд босоод танилцуулаад гараа өргөөд эс үгүй бас гишүүдийг нөгөө ажлын хэсгийнхэн, зарим гишүүд бас танихгүй, бас зарим нь байгаа байх. С.Цогтгэрэл хуулийн хэлтсийн дарга, Н.Батзаяа Ой, ус тусгай хамгаалалтын газрын кадастрын дарга, М.Мөнхзаяа Тусгай хамгаалалтай бүс нутгийн удирдлагын газрын шинжээч, Ч.Гал Ой, ус, тусгай хамгаалалтын газрын кадастрын хэлтсийн ахлах мэргэжилтэн, Т.Болдбаатар Тусгай хамгаалалтай бүсийн нутгийн удирдлагын газрын мэргэжилтэн, 
Барилга, хот байгуулалтын яамнаас Ц.Баярбат Хот байгуулалт, газрын харилцаа бодлогын хэрэгжилтийг зохицуулах газрын дарга, Э.Усанболор орон зайн мэдээлэл технологийн бодлого, зохицуулалтыг хариуцсан ахлах мэргэжилтэн ийм ажлын хэсэг хүрэлцэн ирсэн байна. 
1 дүгээр асуудал. Тусгай хамгаалалтай газар нутгийн тухай хуулийн хэрэгжилтийн талаарх хяналт шалгалт хийж санал, дүгнэлт гаргах үүрэг бүхий ажлын хэсгийн санал, дүгнэлт, ажлын хэсгийн боловсруулсан тусгай хамгаалалтай газар нутгийн тухай хуулийн хэрэгжилтийг хангах зарим арга хэмжээний тухай Байнгын хорооны тогтоолын төслийг хэлэлцэж эхэлье ээ. 
Ажлын хэсгийн санал, дүгнэлт, Байнгын хорооны тогтоолын төслийг гишүүдэд хүргүүлсэн байгаа. Ажлын хэсгийн санал дүгнэлтийг Улсын Их Хурлын гишүүн, ажлын хэсгийн ахлагч Жигжидийн Батжаргал танилцуулна. 
Ж.Батжаргал: Байнгын хорооны дарга, эрхэм гишүүд та бүгдийн энэ өдрийн амар амгаланг айлтгая. Ажлын хэсгийн танилцуулга, Байнгын хорооноос гаргах шийдвэрийн төслийг та бүгдэд хүргүүлчихсэн. Тийм учраас би маш товчхон мэдээлэл, танилцуулгыг хийе гэж ингэж бодож байна.  
Улсын Их Хурлын Байгаль орчин, хүнс хөдөө аж ахуйн байнгын хорооны 2021 оны 11 дүгээр сарын 16-ны өдрийн 13 дугаар тогтоолоор Тусгай хамгаалалттай газар нутгийн тухай хуулийн хэрэгжилтэд хяналт, шалгалт хийж, санал, дүгнэлт боловсруулах үүрэг бүхий ажлын хэсгийг Улсын Их Хурлын гишүүн Батжаргал, Аубакир, Бейсен, Мөнхцэцэг, Саранчимэг нарын бүрэлдэхүүнтэй байгуулсан.
Манай ажлын хэсэг мөн холбогдох байгууллагуудын мэргэжлийн хийгээд ажил хариуцсан хүмүүсийг оролцуулсан дэд ажлын хэсэгтэй ажиллалаа гэдгийг зориуд хэлмээр байна. Ажлын хэсэг Тусгай хамгаалалттай газар нутгийн тухай хуулийн хэрэгжилт, үйл ажиллагаатай танилцсан. Тусгай хамгаалалттай газар нутгийн хамгаалалтын менежмент, төлөвлөлт, тусгай хамгаалалттай газар нутгийн сүлжээний өргөтгөл, хилийн заагийн асуудал, газар ашиглалтын нөхцөл байдал, байгаль орчинд нөлөөлөх байдлын үнэлгээ, түүний хэрэгжилт, тусгай хамгаалалттай газар нутаг дахь ашигт малтмалын тусгай зөвшөөрөл зэрэг бүхий л мэдээллүүдийг холбогдох байгууллагуудаас авч 8 удаа хуралдаж, мөн Богд уулын дархан цаазат газар, Горхи, Тэрэлжийн байгалийн цогцолборт газар, Баян-Өлгий, Говьсүмбэр, Дорноговь, Дундговь, Өмнөговь аймгийн тусгай хамгаалалттай зарим газар нутагт ажиллаж танилцуулга, мэдээллийг нь сонсож газар дээр нь бодит байдалтай танилцаж ажилласан. 
Ажлын хэсэг дээрх газруудад ажиллахдаа холбогдох төрийн захиргааны төв болон ажил хариуцсан байгууллага, орон нутгийн нутгийн удирдлагын байгууллагууд, иргэдэд тусгай хамгаалалттай газар нутаг, түүний өнөөгийн байдал, авч хэрэгжүүлж байгаа арга хэмжээний талаарх мэдээллийг нь сонсож, бас санал бодлыг нь сонсож бас тодорхой мэдээлэл өгч ажиллалаа. Тусгай хамгаалалттай газар нутгийн тухай хуулийн хэрэгжилттэй танилцаад хуульд тусгагдсан орон нутгийн эрх хэмжээг тодорхой болгох тухай, тусгай хамгаалалттай газар нутагт үүссэн суурьшлын бүсийн асуудлыг цэгцлэх тухай, төрийн бус байгууллагууд энэ тусгай хамгаалалттай газар нутгийн менежментийг хэрхэн хэрэгжүүлж байгаа талаар, мэргэжлийн байгууллагуудын үүрэг оролцоог тодорхой болгох талаар, малчдын өвөлжөө, хаваржааны газрын ашиглалт, уламжлалт мал аж ахуйг хэрхэн зүй зохистой эрхлэх талаар, мөн тусгай хамгаалалттай газар нутагт суурьшлын бүс нэмж үүсгэхгүй байх талаар, дархан цаазат газар нутагт аялал жуулчлалын болон ашигт малтмалын хайгуулын ашиглалтын тусгай зөвшөөрлийг цэгцлэх буюу цуцлах асуудлын талаар, байгаль орчинд сөрөг нөлөө үзүүлж байгаа болон нөхөн сэргээлт хийх талаар, ард иргэдийн оролцоонд тулгуурласан хамгаалалтыг хэрхэн зохистой зохион байгуулах талаар хоорондоо ярилцаж тодорхой мэдээллүүд солилцож ажиллалаа. 
Өнөөдрийн байдлаар Монгол Улсын нутаг дэвсгэрийн 21 хувь буюу 32,8 сая га газар улсын тусгай хамгаалалтад, 15 орчим хувь буюу 24,3 сая га талбай орон нутгийн тусгай хамгаалалтад байна. Тусгай хамгаалалттай газар нутгийн 4 ангиллаар нь авч үзвэл Дархан цаазат 22 газарт 13,8 сая га талбай буюу нийт нутаг дэвсгэрийн 8,8 хувь байгалийн цогцолборт газарт 37 газар буюу 13,5 сая га талбай 8,6 хувь, байгалийн нөөц газраар 47 газар буюу 5,3 сая га талбай 3,4 хувь, дурсгалт газрын ангиллаар 14 газар буюу 106557 га талбай буюу 0,07 хувийг эзэлсэн ийм тусгай хамгаалалттай газар нутгууд байна. 
Улсын тусгай хамгаалалттай газар нутагт цэнгэг усны нөөц, гол мөрний урсац бүрэлдэх их усан сан бүхий газрын 7,2 сая га талбай буюу 50 хувь нь ойн сангийн 40 хувь нь хамрагдаж, хамгаалагдсан байна гэж ингэж үзлээ. Улсын тусгай хамгаалалттай газар нутгийн хамгаалалтын менежментийг улсын төсвөөс санхүүжиж буй 30, төр хувийн хэвшлийн түншлэлийн хүрээнд 4 буюу нийт 34 хамгаалалтын захиргаа үйл ажиллагаа явуулж байна. Энд 827 хүн ажиллаж байгаагийн 476 нь байгаль хамгаалагч байна. 

Монгол Улсын Их Хурлын 2019 оны 41 дүгээр тогтоолоор авагдсан 15 нөөц болон дурсгалт газрын хилийн заагийг тогтоохоор Засгийн газрын тогтоолын төслийг боловсруулж, Барилга, хот байгуулалтын яамнаас санал авахад газрын кадастрын мэдээллийн санд бүртгэлтэй 390 нэгж талбартай давхацсан. Уул уурхай, хүнд үйлдвэрийн яамнаас санал авахад газрын тосны бүтээгдэхүүн хуваах гэрээт талбайтай давхцалтай байна гэсэн үндэслэлээр мөн 2020 оны 46 дугаар тогтоолоор авагдсан 4 тусгай хамгаалалттай газар нутгийн хилийн заагийг Уул уурхай, хүнд үйлдвэрийн яамнаас санал авахад ашигт малтмалын тусгай зөвшөөрөлтэй давхацсан гэсэн үндэслэлээр буюу нийтдээ 19 тусгай хамгаалалттай газрын хилийн заагийг одоо болтол тодорхой болгож баталгаажуулаагүй байна.
Улсын тусгай хамгаалалттай 10 газарт ашигт малтмалын хайгуул, ашиглалтын 25 хүчин төгөлдөр тусгай зөвшөөрөл байна. Одоогоор, тухайлбал Тосон хулстай, Их газрын чулуу, Зэд ханатай бүтээлийн нуруу, Тэнгис жишихэд, Мөнх хайрхан уул, Үенчийн, хавцал, Чигэртэйн голын ай сав, Алтан хөхийн уул, Хурх хүйтний хөндий, Хөх нуур Бумбат, Ноён уул зэрэг тусгай хамгаалалттай газар нутагт ашигт малтмалын тусгай зөвшөөрөл байна. Энд 25 тусгай зөвшөөрөл байна гэж. 

Мөн тусгай хамгаалалттай 16 газарт ашигт газар ашиглалтын 5,9 мянган га газрыг хамарсан 3069 гэрчилгээ гарсан байгаа юм. Үүний 98,3 хувь нь Богд хаан уулын дархан цаазат газар, Горхи, Тэрэлж, Хөвсгөл нуурын байгалийн цогцолборт газарт байгаа бөгөөд суурьшлын бүс хэт хавтгайрч байгалийн доройтлыг ихээхэн хэмжээгээр үүсгэж байна гэж ажлын хэсэг үзсэнийг хэлмээр байна.
Газар ашиглагч нар гэрээгээр хүлээсэн үүргээ буюу зориулалтын бусаар газрыг ашиглаж байгаа явдал нэлээн түгээмэл байна. Тэр ч байтугай газрынхаа төлбөрийг бүрэн гүйцэд төлөхгүй байгаа ийм нөхцөл байдлууд газар дээрээ байна. Энэ бүхнээс харахаар зэрэг энэ тусгай хамгаалалттай газар нутгийн тухай хуульд 1994 онд батлагдаж, өнөөдрийг хүртэл 14 удаа нэмэлт, өөрчлөлт орсон бөгөөд энэ хууль үндсэндээ үүргээ гүйцэтгэсэн юм байна. Тийм учраас энэ хуулийг зайлшгүй шинэчлэх шаардлага бий болсон байна. Энэ цаг үед зохицуулах ёстой харилцаануудаа зохицуулах эрх зүйн чадамж нь бас нэлээн сул байгаа юм уу даа гэдэг ийм дүгнэлтэд хүрсэн гэдгийг та бүхэндээ хэлье ээ. 
Ингээд манай ажлын хэсгээс холбогдох байгууллагуудад дараах үүрэг чиглэлийг өгөх нь зүйтэй гэж үзсэн болно оо. Та бүхэнд бүгдийг нь тараачихсан даа. Үүнийг хэлэх хэрэг байна уу? Тийм байх. Би тэгж ойлгож байна. Тэгээд бид бүгдийн оруулж ирж байгаа энэ мэдээлэл, шийдвэрийн төслийг тал бүрээс нь санал бодлоо илэрхийлж, илүү боловсронгуй болгож баталж өгөхийг та бүгдээсээ хүсье ээ. Ингээд энэ удаагийн ажлын хэсэгт орж ажилласан Улсын Их Хурлын гишүүддээ болон ажлын дэд хэсэгт орж ажилласан холбогдох байгууллагын ажил хариуцсан мэргэжлийн бүхий л хүмүүст бас талархаж байгаагаа илэрхийлье ээ. Хамтдаа бас 2 сар гаран хугацаанд энэ тусгай хамгаалалттай газар нутгийн өнөөгийн нөхцөл байдал, цаашид ер нь авч хэрэгжүүлэх арга хэмжээг ямархуу байдлаар авч хэрэгжүүлэх вэ гэдэг чиглэл дээр санал бодлоо тогтоож ярилцаж, бас тодорхой шийдвэрийн төсөл боловсруулж оруулж ирлээ. Ингээд мэдээлэл өндөрлөж байна. 
Х.Болорчулуун: Байнгын хорооны Батжаргал гишүүнээр ахалсан ажлын хэсэг тусгай хамгаалалттай газар нутаг дээр хуулийн хэрэгжилтийн талаар хяналт шалгалт хийсэн. Тусгай хамгаалалттай газар нутаг дээр бол энэ хуулийн хэрэгжилтийн зөрчил бол хамгийн ихээр зөрчигддөг тийм амьдрал дээр байгаа. Тэгээд манай гишүүд бол нэлээн олон хоног ажиллалаа, хэд хэдэн газраар хөдөө орон нутгаар томилолтоор ажилласан. 

Ажлын хэсгийн санал, дүгнэлттэй холбогдуулан асуулт асуух гишүүн нэрээ өгнө үү. Тогтоолын төсөлтэй холбогдож бас, цг хамт.

Мөнхцэцэг гишүүнээр тасаллаа.  Туваан гишүүн асуултаа асууя.

Ц.Туваан: Энэ маш чухал асуудал байгаа. Тэгээд манай Байнгын хорооноос бас энэ асуудал дээр нэлээн нухацтай, бас ажлын хэсэг ажиллаж байна. Шийдвэр оруулж ирж байна. Энэ шийдвэрийг бас батлаад яаралтай Засгийн газар луу өгөх нь зүйтэй гэж ингэж үзэж байна. 

Тэгээд ажлын хэсэг, нөгөө харьяа яам бас байгаа учраас эндээс тодорхой хэдэн асуултуудыг асууя. Энэ орон нутаг дээр энэ юун дээр Байнгын хорооны тогтоолын төсөл дээр орж ирсэн байна. Энэ тусгай хамгаалалттай газар нутагт уламжлалт мал аж ахуй эрхэлж буй нутгийн иргэдийн эрхийг хангаж, холбогдох хууль тогтоомжийн хүрээнд өвөлжөө хаваржааг нь гэрчилгээжүүлэх, аж ахуйгаа эрхлэх нөхцөл боломжийг нь хангах гээд. Энэ яг эрх зүйн хүрээнд боломж байгаа юу? Манай Төв аймгийн нутагт тухайлах юм бол нэлээн хэдэн сумд дээр тусгай хамгаалалттай газар нутагт амьдардаг уугуул иргэд бол маш их хэмжээтэй байгаа, олон хүн байгаа. Энэ хүмүүс ямар асуудал ярьж байна гэхээр бид нарт болохоор энэ цаашдаа аж ахуйгаа эрхлэх, энэ мал аж ахуйгаа тэлэх, янз бүрийн зээл хуульд орох гээд ирэхээр энэ газрын гэрчилгээ өвөлжөө, хаваржааны гэрчилгээний асуудал шийдэгддэггүй, дээрээс нь энэ дээрээ хөрөнгө оруулалт хийх боломж байхгүй байгаа гээд. Тэгэхээр энэ асуудал орж ирж байгаа. Тэгэхээр энэ дээр ямар нэг хуулийн хувьд энэ боломжтой юу? Эс үгүй бол энэ хууль, эрх зүйд нь шинэчилсэн найруулга оруулах шаардлагатай юу.
2 дугаарт нь, маш олон энэ хамгаалалтын захиргаанууд байгаад байна. Тэгэхээр энэ зүйл дээр яг Байгаль орчны яам яг ямар ямар хамгаалалтын захиргаанууд байна? Тийм ээ, тусгай хамгаалалттай газрынх гээд л дархан газрынх гээд л, тэгээд орон нутгийнх гээд л, орчных гээд л. Тийм ээ. Тэгээд энэ дээр бол бас 1 мэдээллийн чанартай ийм яг зааг ялгааг нь гаргаад 1 хариулт хэлээд өгөөч.
2 дугаарт нь, энэ Төв аймгийн Мөнгөнморьт сумын нутаг дээр байна. Энэ дэлхийн өвийн хамгаалах газар гэнэ үү, Засгийн газрын тогтоол байна лээ. Тэгээд яг кадастрын зургаар албажуулж гаргасан тийм зүйл байдаггүй. 14 хүний орон тоотой. Ингээд ажиллаад байдаг. Засгийн газраар яг тэр юу гэдэг юм, хил хязгаарыг нь тогтоож өгөөгүй. Бурхан халдун хайрханыг мэдээж бид нар Монголчууд шүтэлгүй яах вэ, тэрийгээ тойроод дэлхийн хувь аваад ингээд авна гэхээр наашаа орж ирээд бүр наана Төв аймгийн Мөнгөнморьт сумын нутаг дээр ингээд иргэдийн амьдарч байгаа газар дээр давхардуулаад баахан газар авчихсан мэтээр яриад ингээд очоод тэндээс иргэдийг өвөлжөө, хаваржааны авч болохгүй гээд хөөдөг туудаг, гоожингоор мод бэлтгэх асуудлыг нь ярихаар орон нутгийн захиргаан дээр болохгүй барихгүй гээд ийм асуудал яваад байна. Энэ асуудлын талаар яг нэг тодорхой мэдээлэл надад өгөөдхөөч.
2 дугаарт энэ дархан газрууд, энэ тусгай хамгаалалттай газрууд, ингээд иргэдэд бол юу байхгүй байна. Иргэдэд энэ гэрчилгээ өгөхгүй байна. Тэгсэн мөртөө компаниуд, гадна дотнын хөрөнгө оруулалттай, аялал жуулчлалын, ингээд чиглэлийн энэ компаниудад газрын зөвшөөрлийг өгч байгаа. Энэ бол мэдээж хууль дүрмийнхээ дагуу явж байгаа байх. Тэгэхээр иргэд хэлээд байна шүү дээ. Бид нарт болохоор байхгүй, компаниудад өгөөд байна гээд. Тэгэхээр энэ дээр тэр тухайн орон нутгийн иргэдийн Төлөөлөгчдийн Хуралд мэдэгддэггүй болон хэлэлцүүлж шийдэг шийдүүлдэггүй энэ асуудал яаж зохицуулагдаад байгаа юм бэ гэдгийг бас хэлж хэлж өгөөч.

Дээрээс нь хамгийн сүүлд энэ байгаль хамгаалагч нар руугаа чиглэсэн, яг ямар энэ хамгаалалтын газарт ажиллаж байгаа хүмүүс руугаа чиглэсэн, ямар нийгмийн асуудлыг нь шийдэх, тэд нарын хэрэглэдэг тэр хамгаалах мотоцикл, буу шийдэм гээд хамгаалах хэрэгсэл дээр нь ямар арга хэмжээ авсан бэ гэсэн асуу … 

Х.Болорчулуун: Асуултад хариулъя 2 номер Батмөнх дарга хариулъя.

Д.Батмөнх: Байнгын хорооны дарга болон эрхэм гишүүдэд энэ өдрийн мэндийг хүргэе. Тусгай хамгаалалттай газар нутагт амьдарч байгаа айл өрхүүдийг бол малчин өрхүүдийг бол амьдрахад нь тусгай хамгаалалттай газраас нөлөөлөх, хөөж туух ч юм уу асуудлууд гарлаа гэсэн хэл амыг бол бас иргэд гаргадаг. Энэ тусгай хамгаалалттай газар нутгийн хуульд бол дархан цаазат газарт 3 бүс байна. Энэ дархан цаазтай газрын энэ 3 бүсэд бол мал аж ахуй эрхлэх, иргэд амьдрах бол хориотой, цогцолборт газар ангилал, дархан дурсгалт нөөц газрын ангиллаар авсан газарт бол уламжлалт аргаар мал аж ахуй эрхэлж болно оо гэж заасан байдаг. Үүний дагуу бол жишээ нь цогцолборт газруудад бол малчин өрхүүд амьдарч байгаа байгаа. Энэ дээр бол яах вэ, хашаа хороогоо янзлах гэдэг юм уу, ойгоос мод хүлээн авах, байгалийн дагалдах баялаг ашиглахад бол заавал ч үгүй Байгаль орчин, аялал жуулчлалын яамнаас зөвшөөрөл авдаг. Яг сум орон нутагт хариуцсан болсон газар нь бол сум орон нутгаасаа, байгаль хамгаалагч нь гоожингоо бичээд зөвшөөрлөө өгчихдөг, тийм л ялгаатай байгаа юм. Түүнээс бол мал аж ахуй эрхэлж амьдрах эрх нь бол нээлттэй байгаа.

Дэлхийн өвийг хамгаалах газар гэж бол бас байгаа. Энэ бол дэлхийн өв, хүн ба шим мандалын нөөц газарт бүртгэгдсэн дэлхийн өвд бүртгэгдсэн газруудыг бол олон улсынхаа ангиллаар бас газрын зургийг хийсэн байгаа. Хилийн зэсийг нь бол тогтоосон байдаг. Бас дотроо 3 хилийн бүстэй байдаг. Тэгэхдээ энэ нь бол юунд Соёлын яаманд бол чиг үүргээрээ бол харьяалагдаж байдаг. 

Манайд тусгай хамгаалалттай газар нутгийн хамгаалалтын захиргаа гэж 34 хамгаалалтын захиргаа байгаа. Энэ бол жишээ нь орон нутаг ч юм уу, соёлын өв энэ тэртэй бол давхцахгүй, тусдаа дархан цаазат. Ер нь бол тусгай хамгаалалттай газрыг 4 ангилдаг. Дархан цаазат газар, байгалийн нөөц газар, дурсгалт газар гээд 4 ангилдаг. Үүнийг бол Дархан цаазтай газар, цогцолборт газрыг нь бол хариуцсан 34 хамгаалалтын захиргаа байдаг. Дурсгалт газар, нөөц газрыг нь бол орон нутаг хариуцаж явдаг, тэгээд үүгээрээ бол ялгаатай. Мөн бол яах вэ, сав газрууд байдаг. Байгаль орчны газрууд байгаа. Эд нарыг бол хооронд нь ижил, ойлгож байж магадгүй. Тэгэхээр тусгай хамгаалалттай газар бол тусдаа тийм дархан цаазтай газар, цогцолборт газраа хариуцсан л 34 захиргаа байгаа. 
Тусгай хамгаалалттай газар нутагт иргэн, аж ахуйн нэгжид бол газар ашиглах зориулалтыг нь зааж бол аялал жуулчлалын зориулалтаар бол газар олгодог. Энэ дээр заавал аж ахуйн нэгж гэсэн юм бол байхгүй, иргэнд ч гэсэн олгодог. Олгохдоо бол газрын тухай хуулийн 44-т заасны дагуу бүрдүүлэх материалын бүрдлийг хангаад төсөл, албан бичиг кадастрын зураг, төлөв байдлын дүгнэлт гэдэг юм уу эд нарыг нь бол үндэслээд дээр нь усны хууль, ойн хууль тэгээд тусгай хамгаалалттай газар нутагт мөрдөгдөх стандарт энэ тэрийг бол барьж олгодог байгаа. 
Энэ бас иргэдийн талаар бол та хэлж байгаа байх. Иргэдийг гэрчилгээжүүлээгүй байна гэнэ. Хуулийн шинэчилсэн найруулгадаа бол тусгай хамгаалалттай газарт амьдарч байгаа мал аж ахуй эрхэлж байгаа иргэдийн асуудлыг оруулж өгч байгаа. Үүнийг цаашдаа гэрээ байгуулах журмаар бол ашиглаж байгаа юм гээд … /минут дуусав/

Х.Болорчулуун: Тодруулж микрофондоо Туваан гишүүн, микрофондоо хэл.

Ц.Туваан: Тодруулгын цаг. Энэ юунуудаа хэлсэн юм аа. Нөгөө газруудаа яг хуваарилалтаар нь ямар ямар газар, ингээд бүр мэргэжлийн биш юм бол энэ чинь дархан, нөөц, цогцолбор, дурсгал, тусгай орон нутаг гээд баахан газар боллоо. Тэгээд энэ талаар нэг товчхон мэдээлэл өгчхөөч. 
Өвийн газар бол Соёлын яаманд хамаарагддаг юм байна. Тэгээд тэр энэ дархан газруудын тэр юу газар олгож байгаа асуудлыг энэ иргэдийн Төлөөлөгчдийн Хуралд сум тухайн орон нутгийнхаа мэдэгдэж болдоггүй юм уу? Эс үгүй бол хуулиараа хориглочихсон байдаг юм уу, яадаг юм.

Тэгээд дээрээс нь энэ юу, гэрчилгээжүүлэлт олгох тухай асуудал дээр яг хууль дээр юу гэж байдаг юм? Жишээлбэл түрүүн зарим газарт малчид болно гэж байна шүү дээ. Уламжлалт аргаар мал аж ахуй эрхлэлт. Тэгэхээр энэ нь гэрчилгээ өвөлжөө, хаваржааны гэрчилгээ авахад хориотой зүйл байдаг юм уу?
Х.Болорчулуун: 2 номер Батмөнх дарга
Д.Батмөнх: Иргэдийн Төлөөлөгчийн Хурал, Засаг дарга орон нутгийн засаг захиргаанд мэдэгддэг юм уу гээд. Тусгай хамгаалалттай газар нутгийн хуульдаа бол газар ашиглуулах зөвшөөрлийг олгохдоо хамгаалалтын захиргаатай газар бол хамгаалалтын захиргааны саналыг үндэслэнэ, захиргаа байхгүй бол сумын засаг дарга, иргэдийн хурлын саналыг үндэслэж бол ашиглуулах зөвшөөрлийг олгодог. Тэгэхдээ бас, байдаг юм. Нийт улсын хэмжээнд 120 тусгай хамгаалалттай газар байгаа юм. Шинээр байгуулагдаж байгаа газруудад бол хамгаалалтын захиргаа байгуулагдаагүй явж байгаа. Ер нь бол нийт 16 газарт бол газар ашиглах зөвшөөрлийг өгсөн байгаа юм. Тэр нь бол Богд уул, Горхи Тэрэлж, Орхоны хөндий, тэгээд Өмнөговь гээд 16 газарт бол 3000-аад га газрыг бол олгосон байгаа. 
Иргэдийн хуралтай бол тийм захиргаагүй бол иргэд орон нутгаас санал авдаг. Тэгэхдээ газар ашиглах, зөвшөөрөл сайдын тушаал гарсны дараа … /минут дуусав/

Х.Болорчулуун: Нэмж хариулъя 2 номер микрофон.

Д.Батмөнх: Гэрчилгээжүүлсний дараа бол газар ашиглах гурвалсан гэрээ гэж байгуулдаг. Үүн дээр бол сум орон нутгаас бол гэрээнд оролцдог, оролцож, төлбөрийн асуудал, цаашид ашиглах хугацаа зэргийг бол гэрээндээ зааж өгсөн. Хууль дээр бол захиргаатай газар бол авдаггүй, тэгээд шинэ хууль дээр бол бас оруулахаар явж байгаа юм. 

Энэ улаан өнгө нь бол Дархан цаазат газрууд байгаа. Дархан цаазат газар гэдэг маань бол дотроо 3 бүстэй, онгон бүс гэж байгаа, хамгаалалтын бүс, хязгаарлалтын бүс гэж байгаа юм. Тэгээд онгон бүсэд нь бол ажиглах хэлбэрээр судалгаа л хийж болдог, бусад үйл ажиллагааг бол хориглодог. Хамгаалалтын бүс дотор бол тодорхой онгон бүсэд явуулдгаас гадна бас судалгаа шинжилгээ хийж болдог. Хязгаарлалтын бүс дотор бол дээрх 2 дээр хийсэн үйл ажиллагаанаас гадна ойд арчилгаа, цэвэрлэгээ хийх зөвшөөрөл бүхий иргэн жуулчлал хэрэгжүүлэх зорилгоор бол барилга байшингийн зориулалтаар энэ барьж замын гүүр тавьж бас болдог. 

Цэнхрээр тэмдэглэсэн нь бол байгалийн цогцолборт газар. Цогцолборт газар маань бас дотроо 3 бүстэй байдаг юм. Онцгой бүс, аялал жуулчлалын бүс, хязгаарлалтын бүс гээд. Ингээд бас хамгаалалтын дэглэм нь бол Дархан цаазат газрыг бодвол арай сул байдаг. Цогцолборт газар дээр бол уламжлалт аргаар мал аж ахуй эрхэлж болдог. Мөн аялал жуулчлалын чиглэлээр үйл ажиллагаа явуулах, барилга байшин барьж бас болдог. Ийм бүс байгаа.

Ногоон нь бол байгалийн нөөц газар байгаа. Нөөц газар дээр бол Дархан цааст газар, цогцолборт газарт явуулж болдог бүх үйл ажиллагаануудыг явуулахаас гадна бол орон нутгийн засаг захиргаа хариуцаж явдаг. Дархан цаазат газар, цогцолборт газрыг бол хамгаалалтын захиргаанд хариуцуулж явдаг. 
Ягаанаар тэмдэглэсэн нь бол дурсгалт газар байгаа. Дурсгалт газар дээр бол дээрх 3 газар явуулдаг бүх үйл ажиллагааг бол бас явуулж болдог, тэгээд дээр нь бас орон нутгийн засаг дарга нь бол хариуцаж явдаг. Үүн дээр бол түрүүн бас асуусан, дээр нь нэмээд орон нутгийн ингээд гараад ирлээ гээд. Орон нутгийнх гэхээр жишээ нь сая энэ доор байгаа ногооноор тэмдэглэсэн нөөц газар. Ягаанаар тэмдэглэсэн нь дурсгалт газруудыг орон нутаг хариуцдаг. Жишээ нь энэ дээр бол Дорнод аймаг бол Орон нутгийн өмчит үйлдвэрийн газар гэж байгуулаад Байгаль хамгааллын захиргаа гэж захиргаа байгуулсан. Түүндээ бол энэ нөөц дурсгалт газруудаа цөмийг нь хамруулж хариуцуулж өгсөн байгаа. Тэгж бол орон нутаг бол хамтарч ажиллаж байгаа юм. 
Цогцолборт газрууд дээр бол 4 газар төр, хувийн хэвшлийн түншлэлийн хүрээнд гээд та бүхэн сая мэдэж байгаа Хустай нурууны байгалийн цогцолборт газар бол түүний нэг жишиг, тэгээд дээр нь Хар ямаат гээд 4 газар явж байгаа.  Үүнийг бол хуулийн шинэчилсэн найруулгадаа цаашид бас төрийн нуруун дээр ачаа болгохгүй үүднээс бол төр, хувийн хэвшлийн түншлэлийн хүрээнд бас төрийн чиг үүргийг төрийн бус байгууллагаар гүйцэтгүүлэх тухай хууль шинэчилсэн найруулгад орж явж байгаа.
Х.Болорчулуун: Батжаргал тодруулж нэмж хариулах гэж байгаа юм уу? Ажлын хэсгийн ахлагч Батжаргал гишүүн.

Ж.Батжаргал: Тэгэхээр хуулийн хэрэгжилтийг газар дээр нь үзээд мэдээлэл бүх юм цуглуулаад дүгнэлт хийхээр зэрэг яах аргагүй энэ тусгай хамгаалалтын газар нутгийн тухай хуулийг шинэчлэх шаардлагатай болчихсон юм байна лээ. Тэгээд тэр Үндсэн хуулийн үзэл санаанд бид нийцүүлэх тухай асуудал байгаад байгаа юм.  Монгол Улсын нутаг дэвсгэр зөвхөн засаг захиргаа, нутаг дэвсгэрийн нэгжид хуваагдах тухай заасан. Тийм учраас энэ газрын төлөвлөлт, менежментийн бүх үйл явцууд тэр нэгжийн зохион байгуулалтаараа явах зайлшгүй шаардлагатай болчхоод байгаа юм. 
Тусгай хамгаалалттай газар нутаг гэж тусдаа хууль батлаад тэгээд орон нутгийн мэдээлэл оролцоогүйгээр байгаль орчны хамгаалалтын чиглэлээрх чиг үүргээ хэрэгжүүлж байгаа төрийн захиргааны төв байгууллага нь өөрийнхөө байгуулсан тусгай хамгаалалттай газар нутгийн захиргааны мэдээлэл дээр тулгуурлаад газрын харилцаа үүсгээд яваад байгаа нь болохгүй болчхоод байгаа юм. Тийм учраас үүнийг төлөвлөлтийнх нь түвшинд орон нутагт нь өгөөд … /минут дуусав/

Х.Болорчулуун: Микрофон ашиглаж ярина шүү, Батжаргал гишүүн ээ, Дамдинням гишүүн асуулт асууя. 
Г.Дамдинням: Энэ тусгай хамгаалалттай газар нутгийн тухай хуулийн хэрэгжилтийг хангах ажлын хэсэг Батжаргал гишүүнтэй, их идэвхтэй, нэлээн сайн ажилласан байна лээ. Тэгээд тайлантай нь танилцсан. Тэгээд энэ яамныхнаас л асууя даа. Энэ тусгай хамгаалалттай газар нутгийн төлбөр гээд ашигласны төлбөр гээд 1 төлбөрүүд гардаг юм байна лээ. Энэ төлбөрүүд зарим компаниуд дээр асар өндөр хэмжээгээр хэдэн тэрбумаараа ч юм хуримтлагдаад төлөгдөхгүй, Байгаль орчны яам хурааж авсан нэрээр нөгөө буцаагаад өөр компанийн нэр дээр олгодог 1 ийм юм яваад байна гэсэн ийм яриа гараад байдаг. Тэгэхээр ингээд бичиг баримтуудыг нь хараад үзэхээр бас бодитой л байх шиг байгаад байгаа юм. Тэгэхээр ийм процесс ер нь яаж явдаг юм бэ. Байгаль орчны яаман дээр. Энэ өртэй ширтэй компаниуд газрын төлбөрөө төлдөггүй, зориулалтын бусаар ашигласан энэ компаниудын санхүүгийн хариуцлагыг нь цааш нь үргэлжлүүлээд яаж явдаг юм. Эсвэл ингээд нөгөө лиценз угаана гэдэг шиг тусгай зөвшөөрөл угаагаад гаргаж өгөөд, дараачийнх нь компанид өгөөд явуулчихдаг юм уу. 1 хүний. Энэ дээр ер нь ямар арга хэмжээ авдаг вэ. Цаашаа энэ процесс нь яаж явах ёстой вэ. Хууль дээр ер нь яаж оруулбал зүгээр байгаа вэ? Энэ тал дээр хариулт авъя.
Х.Болорчулуун: Хариулъя 2 номер.

Д.Батмөнх: Тусгай хамгаалалттай газар нутагт газар ашиглахад бол тэмдэгтийн хураамжийн хуулиараа бол эхлээд авахад бол 1 га-д нийслэл дүүрэгт ойрхон газарт бол 5 сая төгрөг, хөдөө орон нутагт бол 1 сая төгрөгийн тэмдэгтийн хураамж авдаг. Цаашид бол газрын төлбөрийг нь бол тухайн орон нутгийн иргэдийн хурлын тогтоосон үнийн дүнгүүд тусгай хамгаалалттай газар нутагт бол 3 нугалж төлдөг. Дотроо бас зэрэглэлээр нь хуваачихдаг. Жишээ нь Богд уулын дархан цаазат газар дээр Зайсан, Богинын аманд бол 19 сая 200 орчим тэгээд цаашаагаа болохоор 17, тэгээд бүр урагшаагаа тойроод ирэхээр 14 сая жишээ нь Горхи Тэрэлжид бол бас Налайх дүүргийн нутагт хамаарсан хэсэгтээ Налайх дүүргийн иргэдийн хурлын тогтоосон төлбөрийг 3 нугалаад сая дөчин мянга, 1 га дээр, Эрдэнэ сум руугаа ороод ирэхээр Эрдэнэ сумаас тогтоосон төлбөрийг 3 нугалахаар, 250 мянга 1 га-д гээд ингээд бүр эрс тэс ялгаатай яваад байгаа.

Тэгээд газрын төлбөрийг болохоор яаманд хуримтлуулдаггүй, нөгөө татварын албан дээр тухайн аж ахуйн нэгжид нь бол нэхэмжлэл очоод түүнийх нь дагуу төлж явж байгаа. Газрын төлбөрийн талаар бол ийм байгаа. 
Цаашид газрын төлбөрийн тухай хуулиараа явж байдаг учраас тэрийг нь л тусгай хамгаалалттай газар нутагт гэдгээрээ 3 нугалж байгаа, 3 дахин өсгөж төлүүлдэг. Газрын шинэтгэлийн, төлөөгүй аж ахуйн нэгжүүдийг бол цуцлах 2 үндэслэл байгаад байдаг. Газрын төлбөрөө хугацаанд нь төлөөгүй, 2 жил дараалан ашиглаагүй гэдгээр бол цуцалдаг. Түүнээс гадна бол бас гэрээнд заасан үүргээ биелүүлээгүй юм уу, Байгаль орчны нөлөөлөх байдлын үнэлгээнд тусгасан ажлуудаас хийгээгүй бол бас. Тэгээд төлбөрөө бол төлөхгүй, цуцлагдаад … /минут дуусав/

Х.Болорчулуун: Энэ газрын төлбөрийг 3 дахин нугалдаг гэж байна. Тэгээд харилцан адилгүй төлдөг юм байна тийм ээ,

Д.Батмөнх: Тухайн сум орон нутгийн иргэдийн хурлын тогтоосон төлбөрийг л тусгай хамгаалалттай газар нутаг дээр бол 3 нугалаад нь төлдөг. Газрын ерөнхий хууль дээр бол 2 нугалахаар бол орчихсон явж байгаа. 
Х.Болорчулуун: Дамдинням гишүүн нэмж тодруулж асууя.

Г.Дамдинням: Тэгэхээр энэ дээр нэг дараа энэ хууль дээрээ бид нар дагаж орох өөрчлөлт дээр нь бас анхаармаар юм байгаад байгаа юм. Яагаад байгаа вэ гэхээр 1 нөхөр юу гэдэг юм, 20 га ч юм уу, 10 га, 30 га гээд ингээд 5 га ч юм уу аваад тэгээд Хан-Уул дүүрэгтээ ч юм уу, эсвэл тэр Төв аймагтаа ч юм уу төлбөрөө төлөхгүй хуримтлуулаад тэрбум хэдэн төгрөг гараад, тэрбум давчихсан яваад хэдэн тэрбум болцгоогоод төлөхгүй явж байнгуут газраа хураалгаад зөрүүлээд өөр компанийнхаа нэрээр нөгөө газраа өөр дээрээ дахиад өргүй болгоод л, бичиж аваад л ингээд л явж байгаа юм яригдаад байгаа байхгүй юу. Тэгэхээр энэ дээр нь бид нар бол бас хаалт хийж өгөх ёстой юм байна лээ. Нэгэнт л эрх зүйн харилцаа үүсэж байгаа бол дуустал нь энэ төлбөрийг нь авдаг байх. Тэгэхгүй бол энэ чинь газраа хураалгалаа гээд л төлбөрөөс чөлөөлөгдөөд л дараачийнхаа шинэ компаниар аваад л ингээд нөгөө лиценз угаадаг шиг л юм яваад байгаа байхгүй юу. Төлбөрөөс зугтаагаад. Тэгэхээр энэ дээр энэ хуулийн өөрчлөлтөө бид нар хийх ёстой байх аа. Баярлалаа.
Х.Болорчулуун: Цогтгэрэл гишүүн гарсан байна. Тэмүүлэн гишүүн асуулт асууя. 
Г.Тэмүүлэн: Байнгын хорооны тогтоол орж иржээ. Тусгай хамгаалалтай газар нутгийн хэрэгжилтийг хангуулахтай холбогдуулж Улсын Их Хурлаас бас 1 тодорхой шийдвэрийн төсөл гаргахаар бас ингээд орж ирж байна. Би тэгээд ер нь Улсын Их Хурлаас гаргасан тогтоол шийдвэрүүд бол би 1 талдаа хангалттай гэж хараад байгаа юм. 1 талдаа хангалттай. Аль тэр 1998 оны 29 дүгээр тогтоолоос авахуулаад, сүүлд санах нь Улсын Их Хурлын 2016 оны 19 дүгээр тогтоол байгаа байх. Тэгээд ер нь Улсын Их Хурлаас гаргасан бүх шийдвэрүүд дээр энэ тусгай хамгаалалттай газар нутгийн талбайн хэмжээг хамгаалалтын бүсийн талбайг нэмэгдүүлэх гэдэг асуудлууд бол бүгд орж ирж байсан. 

Дээрээс нь бүр он зааж 2020 онд нийт нутаг дэвсгэрийн 25 хувьд тусгай хамгаалалтай газар нутгийн хувь хэмжээг хүргэх, гол мөрний урсац бүрэлдэх эхийн 60-аас доошгүй хувийг улсын тусгай хамгаалалтад авах эд нар гэдэг заалтууд байгаад байгаа юм. Аль ерэн хэдэн оноос хойш гарсан энэ Улсын Их Хурлын тогтоол шийдвэрүүд яагаад хүртэл хэрэгжилтгүй байгаад байна вэ? Та бүхний оруулж ирсэн танилцуулга дээр өнөөдөр Монгол Улсын нийт нутаг дэвсгэрийн дөнгөж 21-хэн хувийг байна. Аль 98 онд баталж байсан тогтоол шийдвэрүүд дээр үүнийг 30 хувьд хүргэх, 30-аас доошгүй хувьд хүргэх, өргөжүүлэх, тусгай хамгаалалтад авах гэдэг асуудлууд яригдаж байгаа юм. Нэгд, 1 дэх асуулт нь. Тэгэхээр би тусгай хамгаалалтын газар гэдэг юм уу, Байгаль орчны яам ч гэдэг юм уу, үе үеийн удирдлагууд ер нь санаачилгагүй, хариуцлагагүй ажиллажээ. Энэ дээр алдаа оноо юу байв? 
2 дахь асуудал улсын тусгай хамгаалалтад авахтай холбогдуулаад энэ гол мөрний урсац эхийг улсын тусгай хамгаалалтад авах, гол мөрний урсац бүрэлдэх эхийн 50-60 орчим хувийг бол улсын тусгай хамгаалалтад авах гэдэг асуудлууд бол байнга яригддаг. Сүүлийн үед гол мөрнийхөө урсац эх бүрэлдэх газрууд дээр гол мөрөн дээр уул уурхай ухах, мөн дээрээс нь сүүлийн үед бол байшин барилга барих асуудлууд бол хэрээс хэтэрлээ. Улаанбаатарчууд бид бүхний нүдэн дээр Улаанбаатар хотод Туул голоо байгаад байшин барьдаг боллоо. Бид бүхний хүүхэд байхдаа тоглодог байсан дунд гол дээр байшин барилга барьдаг боллоо. Энэ бол том эрх ашгийн зарчмын асуудал. Цаашдаа бас нийслэлийнхний усан хангамжтай холбоотой асуудал. Магадгүй энэ зарим хэсэг нь Богд уулаараа, Богд уулын дархан цаазат газарт хамрагдсан байх ёстой газар нутаг. Гол мөрнийхөө урсац их бүрэлдэх эх гэдгээрээ ч гэсэн улсын тусгай хамгаалалтад байх ёстой газруудын 1. Яагаад эдгээр газрууд дээр нүдэн дээр ил байгаа зүйлүүд дээр улсын тусгай хамгаалалтад авахгүй, байшин барилга бариулаад байдаг юм бэ? Энэ янзаараа нийслэлчүүд, цаашид ер нь ундныхаа усыг ер нь яаж хадгалж хамгаалах ёстой юм бэ? 
Иргэдээс бас нэг шүүмжлэлийн асуудлууд ирсэн. 2 өөр тусгай хамгаалалттай газар 2 өөр дүрэм журам үйлчлээд, 2 өөр стандарт баримтлаад байна гэдэг асуудлыг яриад байгаа юм. Магадгүй яамнаас баталсан тэр дүрэм журмынхаа дагуу Горхи Тэрэлжийг болохоор 2 давхраас өндөр байшин барилга барьж болохгүй. Эсвэл Богд ууланд бол та байшин барилга барьж байгаа бол тэр нь 10, 20 давхар ч байсан болно гэдэг ийм стандарт байж болдог юм уу? Ийм нугалаа байж байгаа юу, байхгүй юу. Иргэдээс иймэрхүү гомдол чирэгдэл юмнууд бас ирсэн байна. Энэ дээр 1 тайлбар өгөөч ээ.
Х.Болорчулуун: 2 номер Батмөнх дарга хариулах уу? Батмөнх дарга ч одоо Горхи Тэрэлжийн дарга, Богд хан уулын тусгай хамгаалалтын газрын дарга бүр хийж байгаад энэ албанд хэрээ ажиллаж байгаа бас тийм ээ, тийм. Тэгэхээр бол энэ талын бас мэдлэг туршлага байгаа. 

Д.Батмөнх: Тэмүүлэн гишүүний асуултад хариулъя. Тусгай хамгаалалттай газар нутгийн хэмжээг нэмэгдүүлэх дунд болон урт хугацааны бодлогын бичиг баримт Алсын хараа 2050 тавьд бол тусгай хамгаалалттай газар нутгийн хэмжээг бол 30 онд 30 хувь, 50 онд 35 хувьд хүргэнэ. Гол мөрний урсац бүрэлдэх эхийг 60 хувийг бол улсын тусгай хамгаалалтад авна гэж заасан байгаа. Үүний дагуу бол тусгай хамгаалалттай газар нутгийн хэмжээг жилд 1,5 сая га-аар нэмэгдүүлэхээр бол төлөвлөсөн. Үүнийх нь дагуу бол олон улсын байгууллагатай хамтарсан судалгаа хийж 215 газрыг бол судалгаанд хамруулсан байгаа. Үүнээс бол 30 гаран нь газар зохион байгуулалтын ерөнхий төлөвлөгөөнд бас тусгагдсан явж байгаа. Цаашид бас газар зохион байгуулалтын ерөнхий төлөвлөгөөнд тусгаж байж, аймаг орон нутгаас санал ирүүлж, тусгай хамгаалалтад авч байхгүй бол цаашдаа бас санал өгөх, орон нутгаас бол санал өгөх дургүй болсон байгаа. Их Хурлын 19 оны 41 дүгээр тогтоолоор бол тусгай хамгаалалтад авсан газруудыг Их Хурлаар хэлэлцэж тусгай хамгаалалтад авсан байгаа. Цаашид бол Засгийн газрын тогтоолоор хилийн цэсийг батлуулах ажлыг хийх явцад бол газрын тосны бүтээгдэхүүн хуваах гэрээтэй давхцалтай, мөн Батлан хамгаалах яамны тусгай хэрэгцээний газартай давхцалтай, мөн бас 360 гаран нэгж талбарын дугаартай давхцалтай байсан, нэмэгдээд 400 гаран болсон байгаа. Тэгээд үүний асуудлыг шийдэж байж оруул гэдэг асуудлуудыг тавьж хойшлуулсаар бол хилийн цэсийг тогтоохгүй өдийг хүрсэн. 
Тэгээд бол ерөнхийдөө бас зөвшилцөлд хүрээд цаашид хилийн цэсээ тогтоолгохоор саналуудаа яамнуудаас авсан. Үүн дээр Уул уурхай, хүнд үйлдвэрийн яам бол 2 газрыг бол дундаас нь хасах, гүн гашууны хоолой халхын таван уулаас бол нийт 60-70 орчим хувь нь хасаж оруулахаар санал ирүүлсэн байгаа юм. Тэгээд үүний дагуу бол хасаж оруулах уу? Уул нь бол газрын тосны бүтээгдэхүүн хуваах гэрээтэй газруудыг бол бүтнээр нь авчихаад бол цаашдаа судалгаа шинжилгээ хийснийхээ үндсэн дээр бас ашиглах газрууд энэ үнэхээр газрын тосны бүтээгдэхүүн гарвал ашиглахаар явуулчхаж болохоор байтал заавал хассан байгаа. Тэгээд 2 газрыг хасаад бусад нь бол бүтнээрээ орохоор энэ 5 сард Засгийн газрын хурлаар оруулахаар төлөвлөсөн явж байгаа. 
20 оны 46 дугаар тогтоолоор бол бас 4 газрыг авахаар төлөвлөсөн. Энэ дээр бол нөгөө ашигт малтмалын лиценз, ашиглалтын зөвшөөрөлтэй 1, хайгуулын 3 ийм лицензтэй газар бол дотор нь яваад байгаа. Тэгээд үүнээс болоод бас нөхөн төлбөрийн асуудлууд яригдаж байгаа учраас гацчихсан байж байгаа. Цаашид бол 14 газрыг авахаар яамнуудаас санал аваад явж байгаа. Энэ 14 газарт бол Архангай аймгийн Булган уул, Говь-Алтай Хантайширын нуруу, Говь-Алтай, Бурхан буудай, Дорноговь Их нарт гэх мэтчилэн 14 газар явж байгаа. Үүнийг бол удахгүй тусгай хамгаалалтад авахаар Засгийн газар, Их Хуралд оруулахаар төлөвлөсөн явж байгаа.

 Голын хамгаалалтын бүсэд бол … /минут дуусав/

Х.Болорчулуун: Нэмж минут олгоё.

Д.Батмөнх: Туул голын уулууд Туул голын хамгаалалтын бүсэд бол газар олгосон 54 Богд уулын дархан цаазат газрын хэм хувьд бол 54 газрыг цуцалсан. Үүнийг цуцалсаны дараа бол аж ахуйн нэгжүүд шүүхэд хандаад одоогийн байдлаар бол 8 газар сэргэсэн явж байгаа. Тэрэлжийн хувьд бол 8 газрыг бол цуцалсан. Тэр бол цуцлагдсан хэвээрээ явж байгаа. Ер нь бол Тэрэлж голын эхэнд бас тусгай хамгаалалттай газар нутгаас 262,5 га газрыг бол хэсэгчлэн дундаас нь цоолж гаргаснаас болж голын эх бас бохирдох магадлал үүсээд байгаа. Үүн дээр Байгаль орчин, аялал жуулчлалын сайд Бат-Эрдэнэ сайд бол ажиллаж, хуучин энд нь оруулах талаар бас ажиллахаар судалгаа хийгдэж явж байгаа. 
Тусгай хамгаалалттай газарт бол 2 дүрэм, журам үйлчлээд байна гэж байгаа. Энэ бол бас үнэн байгаа. 2013 онд батлагдсан стандартаар бол тусгай хамгаалалттай газар нутагт баригдах барилгын хэмжээ бол 2 давхраас илүүгүй байна гэж заасан байдаг юм. Үүн дээр бол 15 онд өөрчлөлт ороод нийслэл орчмын тусгай хамгаалалттай газарт бол өндрийн хэмжээ бол заахгүй болсноос болж Богд ууланд өндөр барилгууд баригдаж эхэлсэн байгаа. Тэр стандарт бол тэгж мөрдөгдөж байгаа. Бусад тусгай хамгаалалттай газруудад бол 2 давхраас дээш барилга байшинг барихыг хориглож байгаа. Стандартаар.

Х.Болорчулуун: 15 онд танай журам нь хаанаас гарсан журам өөрчлөгдсөн юм? 
Д.Батмөнх: Стандарт өөрчлөгдсөн юм. Тусгай хамгаалалттай газар нутаг дахь эко барилга, тийм байр сууц эзэмших, нийтлэх шаардлага гээд тийм стандарт байгаа. 
Х.Болорчулуун: Ямар эко байдаг юм, зүгээр өндөр өндөр, арван хэдэн давхар байшингууд барьчихсан, тэгээд тэр чинь газрын гэрчилгээ нь бол гарахгүй байгаа биз дээ. 
Д.Батмөнх: Газрын гүйцэтгэх 
Х.Болорчулуун: Гэрчилгээ нь гарах уу? 
Д.Батмөнх: Үл хөдлөх нь бол уул нь бас гарахгүй байх ёстой. Тэгээд гараад яваад байгаа, бас, тэгэхдээ бүхэлдээ биш, зарим 1 нь бол очоод үл хөдлөх хөрөнгийн гэрчилгээгээ авчихсан байгаа юм. Анх бол аялал жуулчлалаар гэж олгоод, тэгээд явцынхаа дунд бол энэ орон сууцны барилга болоод энэ ерөнхий төлөвлөгөөнөөс бас 2013 онд Яармаг, Нисэх орчмыг хөгжүүлэх ерөнхий төлөвлөгөө бол батлагдсан байдаг юм. Тэр ерөнхий төлөвлөгөөний дагуу бол барилгын ажил явагдаад байгаа юм. 

Х.Болорчулуун: Тэмүүлэн гишүүн тодруулж асууя.

Г.Тэмүүлэн: Ер нь зүгээр улс яах гэж тусгай хамгаалалтад авч байна гэхээр мэдээж л тэр дурсгалт газар, үзэсгэлэнт газар нутгийнхаа унаган хэвээр 1 хадгалж үлдээе, өвлүүлж үлдээе ч гэдэг юм уу, хамгаалъя, хадгалъя л гэдэг зорилгоор л авч байгаа юм. Хуулиараа төр тусгай хамгаалалттай газруудаа хамгаалах угаасаа үүрэгтэй. Тэр дундаа Засгийн газар бүрэн эрхтэй, улсын тусгай хамгаалалтад авах, тухайн тэр газрын хил заагийг батлах, өөрчлөх, нэмэгдүүлэх, өргөжүүлэх. Тэгэхээр миний мэдэхийн лав Улсын Их Хуралд өөрийнхөө хэмжээнд л мэдэхийн 16 оноос хойш байснаас хойш Засгийн газраас бол энэ газар тусгай хамгаалалтай газар нутгийн хэмжээг нэмэгдүүлэхтэй холбоотой асуудал бол бараг орж ирээгүй шүү. Аль 90 хэдэн онд батлагдсан энэ тогтоолууд чинь өөрсдөө хэрэгжилт нь байхгүй байгаад байна. 98 онд хэлэхдээ 2020 онд 30 хувьд хүргэ гээд байтал өнөөдөр дөнгөж 21-хэн хувийн биелэлттэй байна. 

Х.Болорчулуун: Саналаа хэллээ. Бат-Эрдэнэ гишүүн, Ж.Бат-Эрдэнэ асуулт асууя.
Ж.Бат-Эрдэнэ: Тогтоолын төсөл Батжаргал гишүүнээр ахлуулаад ингээд ажлын хэсэг ажиллаад орж иржээ. Бүх л зүйлүүд нь орсон байна. Тэгээд үүнийг хамгийн гол нь хэрэгжүүлэхэд Засгийн газар хэрэгжүүлэх ёстой. Өөрөөр хэлбэл яам хэрэгжүүлнэ. Өөрөөр хэлбэл Батмөнх даргын л нуруун дээр очих гэж байна шүү дээ. Тэгэхээр Батмөнх дарга аа, та яг яаж шүү ойлгоод байна? Энэ заалтуудаа. Үнэхээр ингээд ажлын хэсэг дээр ярьчхаад, тэрийгээ буцаад хэрэгжүүлэгч нь та болохоор таны ойлголтыг л би бас 1 мөр болгох гээд л байна л даа. Жишээ нь Яармаг дээр Зам тээвэр, Барилга, хот байгуулалтын яамны Төрийн нарийн бичгийн дарга байхдаа Яармагийн эко хотхон байх аа. Одоо энэ Баярбат тухайн үед бол хамт ажиллаж байсан, миний бие ахлаад. Тэгээд төлөвлөлтийг нь гаргасан шүү дээ. Ингээд төлөвлөлтийг нь гаргаад тэнд Эко хотхон барина гээд ингээд гарсан. Одоо үүний чинь Яармагийн 1 хэсэг нь бол тусгай хамгаалалтад байгаа тийм ээ. Зайсан тэр чигээрээ байна уу? Зайсан тэр чигээрээ бүтэн байгаа байх. Тэгээд Улаанбаатар хотын 1 талаас нь ингээд газрыг нь өгөөд байдаг. Та 1 талаас нь барьж болохгүй, аялал жуулчлалын гээд ингээд байдаг, үүнийг ээ яг хэдүүлээ яаж шийдэх вэ? Та яг юу гэж бодож байна вэ? Танай сайд яг юу гэж бодож байна. Өчнөөн хотхон барьчихсан Зайсангийн амаа бид нар чинь бүр бүтэн хот болоод хэдэн жил болчхов. Энэ чинь 10, 20-оод жил бол шахуу болчихлоо шүү дээ. Тэгэхээр үүнийгээ ингээд л 2 талаас нь хувааж идээд л, эрх мэдлээ хуваалцаад. Ингээд л хэрүүл уруулын бай болгоод л байгаад байх вэ. Яах вэ, хэдүүлээ. Та энэ тусгай хамгаалалтынхаа яг хил зэсийг ер нь юу гэж бодож байна аа, 1.

2 дугаарт, тусгай хамгаалалтай газар нутагтай давхацсан ашигт малтмалын тусгай зөвшөөрлийг цуцлах асуудлыг шуурхай шийдвэрлэх гэж байна. Яг яаж шийдэх вэ? Та 1 бичиг явуулдаг, тэгээд нөгөөдүүл нь шүүхдээд суучихдаг, ингээд байх уу? Эсвэл тодорхой шийдлийг нь гаргах уу? Одоо тэр Туул, Тэрэлжийн голоор гэж байна шүү дээ. Тэр Туулын ай савд барьсан барилгууд чинь юуг та цуцалдаг, буцаад шүүхийн шийдвэрээр гараад ирдэг. Үгүй ээ, тэгээд шүүхийг бид нар авлига аваад ч байдаг юм уу. Шүүх буруу шийдлээ гэж хэлж болохгүй. Тэгэхээр шүүх ямар нэгэн хуулийн үндэслэлийг барьчхаж байгаа байхгүй юу. Тэгэхээр тэр үндэслэл нь байгаад л байгаа бол тэрийг та нар ярьж хөөрч байгаад үгүй болгохгүй л бол энэ дахиад хэн нэгэнд олгочихдог, дахиад хэн нэг нь шүүхээр ингээд явдаг. Маргаан чинь үргэлжлээд л явна. Үүнийг яг яаж шийдэх вэ? 2дугаар асуудал. 
3дугаар асуулт. Сая энэ гишүүд ч бас асуугаад байна. Тусгай хамгаалалтын газарт аж ахуйн нэгжүүд үйл ажиллагаа явуулах боломж бололцоог 1 талаасаа олгоно оо гэж байгаа юм. Малчид малчдын тэр өвөлжөө, хаваржаа юмнуудыг бас байлгана л гээд байгаа юм. Зарим газар чинь үүнийг хөөгөөд байгаа юм. Малчдыг жишээ нь манай тэр Булганы нутаг дэвсгэр дээр байж байгаа тэр газрууд чинь бол бас хөөгөөд тийшээ чинь оруулахгүй байгаад байгаа шүү дээ. Тантай Дархан цаазат газар бол жишээ нь бол Дархан цаазат байх аа. Тусгай хамгаалалтын газар билүү тийшээгээ жишээ нь оруулахгүй ингээд л байгаад байгаа юм. Гэтэл зарим газар нь бол малчид нь зүгээр л малаа маллуулаад тэр өвс тэжээлийн байгалийн өвс тэжээлийг идээд малаа маллахад хэрэглээд байж болох боломжтой шүү дээ. Тэгэхээр үүнийг ээ яг яаж шийдэх вэ? 
Энэ дээр бас зөрүүлээд нэмэгдүүлнэ, гэчихсэн байна тийм үү? Тусгай бүсийн хилийн заагийг тодорхой болгож, хамгаалалтын бүсийн талбайг нэмэгдүүлнэ ээ гэсэн байна. Тэгэхээр нэмэгдүүлэх ийм бодлого бариад явах юм уу? Эсвэл тэр боломж бололцоог нь яг яаж хангах юм? Ер нь бол зүгээр дараад хэвтдэг биш хамгаална гээд дараад хэвтдэг биш бид нар чинь үүнийгээ ашиглах л хэрэгтэй шүү дээ. Ер нь бол тодорхой хэмжээгээр ашиглана. Тэр нөгөө 1 самар юмнуудаа бас яах юм, ямар хэлбэрээр байлгах юм, яаж ашиглах юм, унасан модоо ашиглах юм уу, эсвэл бүр тэр чигээр нь тас ингээд … /минут дууслаа.

Х.Болорчулуун: Тодорхой асуулт асуулаа. Хуулийн зөрчилтэй, ингээд байшин барилга бариад байх юм, тэгээд нүдээ аниад хараад байх юм уу? Шүүх буруу гээд энэ шүүх дээр очоод ялгачихдаг. Яг үнэндээ бол амьдрал дээр нөгөө байшин барилга барьж байгаа компаниудтай манай яамныхан, энэ хуулийнхан ч юм уу, 1 тал болчихсон байдаг гэж байгаа шүү дээ. Заримдаа, зарим тохиолдолд. Тиймдээ ч хууль үйлчлэхгүй байгаад байгаа. 

2 номер асууя.
Д.Батмөнх: Бат-Эрдэнэ гишүүний асуултад хариулъя. Ер нь бол бас нэгэнт олгогдоод байшин барилга нь баригдчихсан ерөнхий төлөвлөгөө хийгдчихсэн учраас бол цаашдаа тусгай хамгаалалттай газар нутгийнхаа хуулийн шинэчилсэн найруулгад бол тав дахь ангиллыг оруулж ирье гэж шийдсэн байгаа. Тэр нь бол байгалийн нөөцийн хамгаалалтын гээд Дархан цаазат газар, цогцолборт газар, дурсгалт нөөц газар гэж байгаа юм. Түү дээр 5 дахь ангиллыг оруулж ирье. 5 дахь ангилал дотроо бол хот орчмын ногоон бүсийн, хадлангийн гээд янз бүрийн бас дотор нь дэглэмүүд дээр бас зааж оруулж ирье. Тэгээд үүний ээ бол яг одоо өнөөдрийн байдлаар олгогдсон газруудаа болохоор тэр ангилалд оруулаад үлдсэн холбогдоогүй газруудаа бол түрүүн та хамгаалалтын бүсэд хэлнэ гэж байна гээд тэн дээр бол тэлээд, газар ашиглалт ихтэй газрууд дээрээ бол олгогдоогүй газруудынхаа доторх бүсийг бол тэлчихье ээ. Тэгвэл хамгаалалтын бүсийг тэлчих юм бол нэмж газар олгогдохгүй, олгогдсон газрууд дээрээ бол тэр 5 дахь ангилалд оруулаад дэглэмийг нь бууруулаад, тэгээд цаашид үйл ажиллагааг нь бол дэмжээд явъя гэсэн хуульд бол нэмэлт оруулахаар юм байгаа. 
Хилийн цэсийн хувьд бол Богд уулын тусгай хамгаалалттай газар дээр л 1 хилийн цэсийн маргааны асуудал байгаа. Горхи Тэрэлж дээр бол тийм асуудал, бусад газруудад бол ер нь яг хилийн маргааны асуудал бол байхгүй байгаа. Богд ууланд болохоор яах вэ, энэ Баянзүрх талдаа Баянзүрхийн товчооны наад хэсэгт 1, хоёр, гурван зуун айл, Түргэний аманд Хан-Уул дүүргээс бол олгогдсон бас хоёр, гурван зуун. Тэгээд энэ Яармаг орчим дээр болохоор анхнаасаа болохоор 3 бүсэд тогтоочихсон тогтоох юу байх вэ, яг тогтоосон бүсээсээ гадна 2 өөр бүсийг бол баримтлаад явчихсан. Байгаль орчны яамны барьдаг 1 бүс гээд гадна талаар нь явчихсан. Энэ нь болохоор бас 1 координат болоод нэрийн зөрүүтэй байгаа. Айдсын даваа гээд байж байдаг. Координат нь болохоор цаад талдаа байгаад байдаг. Дундуур нь бол нийслэл барьдаг 1 бүс гээд явж байсан. Тэгээд сүүлдээ бол ажлын хэсэг байгуулаад ажлын хэсгийн дүгнэлтээр бол хамгийн дотор талаараа бол бүс нь зөв байна гэдэг дүгнэлт гарчхаад. Тэгээд хилийн цэсийн маргаан үүсчихсэн байж байгаа. Тэр нь бол бас зураг дээр бол тодорхой харагдах байх. 

Голын дагуухыг бол яах вэ гэхээр нэгэнт олгоод барьчихсан хүн нь бол хамгаалалтын бүсийг татахаас өмнө авсан газруудыг бол барилгатай талбайнуудыг бол үлдээгээд цаашид хамгаалалтын бүсийг 200 метр татсан учраас 200 метрээс дотогш бол газар олгохгүй гэсэн байр суурьтайгаа хэвээрээ. 200 метрээс дотогш олгохгүй. Тэгээд ер нь бол газар ашиглалтын зөвшөөрлийг олгохдоо 34 хамгаалалтын захиргаа тусгай хамгаалалттай газар нутгуудыг хариуцан ажиллаж байгаа юм. Энэ хариуцсан газар дээр нь бол менежментийн төлөвлөгөөг нь байхгүйг нь хийгээд байгааг нь бол шинэчлээд, дотор нь газар ашиглалтын ерөнхий төлөвлөгөөг оруулж өгөөд тэр дотроо бэлчээрийн даац, нөөц, аялал жуулчлалын даац, нөөц амьтны коридор нутаг, бүх юунууд нь бол оруулж өгнө. Дээр нь бол жишээ нь Хөвсгөлийн тусгай хамгаалалттай газарт бол аялал жуулчлалын 5 бааз байх ёстой л гэх юм бол тэрийгээ төлөвлөгөөндөө оруулаад тэрийгээ бол аймгийн төлөвлөгөөнд оруулаад, тэр нь улсын газар зохион байгуулалтын төлөвлөгөөнд ороод, тэгээд газрын биржээр зарлах, зарлаж, төсөл сонгон шалгаруулах журмаар бол цаашид ашиглуулах зөвшөөрлийг бол олгож өгнө гэсэн л байр суурьтай. Тэгээд цахимжуулах ажил бол хийгдээд … /минут дуусав/

Х.Болорчулуун: Түрүүний тэр Бат-Эрдэнэ гишүүн хэлсэн, тусгай хамгаалалтын газар нутагт ашигт малтмалын тусгай зөвшөөрөл олгочихсон байна, түүнийг яах юм бэ гэж тэрэнд хариулсангүй. 25 газар тусгай зөвшөөрөлтэй газар, тусгай хамгаалалттай газар олгочихсон байна. Аж ахуйн нэгж 25 ашигт малтмалын тусгай зөвшөөрөл байна, түрүүн илтгэлд дурдсан шүү дээ. Санал, дүгнэлтэд. Тэр хариулъя.
Д.Батмөнх: Яг тусгай хамгаалалттай газар нутагт дотор олгогдсон зөвшөөрлийг бол тусгай хамгаалалттай газар нутгийнхаа хуулиар бол цаашид цуцлах газар чөлөөлүүлэх шаардлагатай. Үүнийх нь дагуу явахаар бас нөхөн төлбөрийн асуудал яригдаж байгаа. Тусгай хамгаалалттай газар нутгаас одоо авахаас өмнөх ашиглалт байх юм бол нөхөн төлбөрийн асуудал яригдана. Тусгай хамгаалалтад авчихсанаас хойш бол дотор нь тусгай зөвшөөрөл олгох бол үндэс байхгүй, уг нь, тэгэхээр тэнд тусгай хамгаалалттай газар дотор бол нөхөн төлбөр бас уг нь яригдахгүй. Тэгэхээр газар чөлөөлүүлэх л шаардлагатай байгаа. Ер нь бол түрүүн таны хэлснээр бол бичгүүд өгдөг, тэмцдэг боловч бас дийлэхгүй байгаа. 
Түрүүн тэр, жишээ нь Булганы Зэд Хантай нурууны Бүтээлийн нурууны … /минут дуусав/

Х.Болорчулуун: Үгүй ээ, одоо ийм л тусгай хамгаалалттай газар нутаг дээр аж ахуйн нэгжийн, ашиг малтмалын зөвшөөрөл олгочихсон юмыг хуулийн зөрчлийг та нар энэ дээр ажил хэрэг болгож ажиллах ёстой шүү дээ. Тийм, явахгүй байгаа.

Тийм үү, Батжаргал гишүүн ээ. Бат-Эрдэнэ гишүүн тодруулъя. 
Ж.Бат-Эрдэнэ: Батмөнх дарга аа, энэ гарц гаргалгаанууд чинь ерөөсөө харагдахгүй байна. Яагаад хуулийн зөрчил гаргаад, тэндээс та нар дийлэхгүй байна гээд ингээд шууд хэлэхэд гоншгоноод сууж байгаа юм бэ? Ингэхгүйн тулд зөвхөн та нарын гараар явдаг бол та нарын гараар явдаг байх ёстой, олон гараар явдаггүй байх хэрэгтэй, үүнийг гаргалгааг хийхийн тулд ийм ийм хуульд ингэж өөрчлөлт хийе гээд ийм, ийм хүнтэй, толгойтой нь ярьдаг зарчим, хууль юм хийнэ ээ гэсэн ийм юмыг л би өөрөөс чинь сонсох гээд байгаа байхгүй юу даа.
Ингэж байж наадах чинь арилна шүү дээ. Тэгэхгүй дандаа давхардсан хуультай, давхардсан журамтай, давхардсан нөөц, боломж бололцоогоо бид нар хэд нээж өгчхөөд. Тэгээд хаана ямар түлхүүр тааруулж байгаад үүнийг хаах ёстой юм гэдгийг та хэд л мэднэ шүү дээ. Та нарт туслах гээд би ийм асуудал асуугаад байгаа байхгүй юу даа. Наадахаа хэлж өгөөд өнөөдөр эндээс та нар эрч хүч аваад эндээс дэмжлэг аваад гарах ёстой байхгүй юу даа. 

Х.Болорчулуун: Батмөнх дарга, энэ бүх асуултад хариулаарай. Энэ хуулийн хэлтсийн дарга Цогтгэрэл хариулъя.

С.Цогтгэрэл: Та бүхнийхээ энэ өдрийн мэндийг хүргэе. Тэгээд би газрын даргын хэлсэн дээр бас тодотгоод бас гишүүний асуултад хариулъя гэж бодож байна. Тусгай хамгаалалттай газар нутгийн тухай хууль нь өөрөө 94 онд батлагдсан, тэгээд манай энэ хуулийн өөрийнх нь бас 1 сул тал байгаад байгаа юм. Одоо жишээ нь манай хуулийн хориглох үйл ажиллагаан дээр гэхэд Дархан цаазат газарт өвөлжөө, хаваржаа, намаржаа, зуслангийн барилга байгууламж бариулах, мал бэлчээрлэхийг хориглоно оо гээд тэгээд 11 дүгээр зүйл дээр нөгөө дэглэм горим дээрээ болохоороо аялагч, түр буудаллах зориулалтаар л барилга байгууламж байна гээд ингээд заачихсан байж байна. 
Гэтэл 27 дугаар зүйл буюу төрийн захиргааны төв байгууллагын бүрэн эрх дээр бол юу гээд заачихсан байна гэхээр холбогдох төрийн захиргааны төв байгууллагатай төлөвлөлтийг хянан батална гэж байгаа юм. Үндсэндээ та түрүүн хэллээ. Зам тээвэр, Барилга, хот байгуулалтын яаманд байхад Яармаг орчмын төлөвлөлтийг хийж байсан гээд. Энэ үнэн. Мөн хамгаалалтын захиргааны бүрэн эрх дээр тухайн иргэн аж ахуйн нэгж байгууллага маань батлагдсан зураг төслийн дагуу барилга байгууламж баригдаж байгаа эсэхэд хяналт тавина гээд байдаг. Үндсэндээ дүгнээд хэлэхээр … /минут дуусав/

Х.Болорчулуун: Минут нэмье 2 номерт.
С.Цогтгэрэл: Тэгэхээр үндсэндээ урд талынхаа хориглох болон дэглэм дээрээ болохгүй юм шиг байгаад байгаа юм боловч яг хойшоогоо төлөвлөлт хийж болно, барилга байгууламж барьж болно оо гэсэн байдлаар ингээд төлөвлөлт нь хийгдээд 2013 оны 23 дугаар тогтоол гэж Улсын Их Хурлаар Нисэх, Яармагийн орчин, Зайсангийн орчин бол суурьшлын бүс үүснэ ээ гээд ингээд батлагдсан. Энэ дагуу бол ингээд барилгачдын ажил хийж байгаа. 

Хилийн цэсийн хувьд бол яалт ч үгүй бас маргаантай асуудал байгаа. Өндрийн тоот алдсан гээд. жишээ нь манай Геодези зураг зүйн газраас ажлын хэсэг гараад яг энэ Улсын Их Хурлын 96 оны 25 дугаар тогтоолын дагуу координатжуулсан. Тухайн үед бол асуудлыг хилийн цэсийг тогтоохдоо нөгөө газрын зураг дээр өндрийн цэгийг аваад ашиглаад тогтоочихсон байсан. Одоо яг ингээд эргэлтийн цэгээр буюу координатжуулаад ингээд үзэхээр бас алдаа дутагдалтай юмнууд гарсан. Жишээлбэл, одоо Айц уул гэж ярьдаг хүмүүс, бас зарим нь андуураад Айдсын даваа гээд байдаг л даа. Айц уулыг бол тогтоол дээр Айц уул гэж бичиж өгөнгүүт ар тал дээр нь өндрийн тоотыг нь урд уулынх нь өндрийн тоотыг нь аваад ингээд оруулчихсан. Тэгээд газрын зураг дээр ингээд газар зүйн нэрийн зураг харахаар Айц уул маань 1-ийг харьцах нь зуун мянганы масштабтай зураг дээр байхгүй байна гээд инээгээд зураг зүйн газар маань хэлэнгүүт, нөгөө өндрийн тоотоороо авахаар болоод ингээд хилийн цэсийн маргаан гарчихсан, тэгээд дунд нь аль аль талаасаа авсан, иргэн аж ахуйн нэгж байгууллага ингээд хохирох шүүхээр явах барих ийм асуудлууд ингээд бас гардаг юм аа.
Х.Болорчулуун: Бат-Эрдэнэ гишүүнийг тодруулъя.

Ж.Бат-Эрдэнэ: Энэ 13 заалттай ийм тогтоолын төсөл орж ирж байна. Энэ заалт болгон маш их бас үр дүн өгөхөөр зайлшгүй оруулж ирсэн ийм заалтууд орж ирж байна шүү дээ. Энэ дээр бол дэмжээд байгаа байхгүй юу даа. Маш зайлшгүй хийх ёстой зүйлээ та нар оруулаад ирсэн юм байна. Гагцхүү үүний ар талд гаргалгаанууд чинь харагдахгүй гаргалгаануудыг чинь сонсох гээд байна шүү дээ. Хэрвээ гаргалгаагаа та нар зөв хэлэхгүй бол энэ чинь тэгээд ерөөсөө ажил болохгүй, бид бол энэ дээр ингээд хэлэлцэж ярилцаж байгаад л өө зайлшгүй хийх ёстой ажил гэдэг. Яг энэ гаргалгааг та хэд л өөрсдөө гаргаж ирж, ийм хуульд ийм дүрмүүд өөрөө хэлээд хууль дотор байгаад байгаа юм аа гээд. Тэгвэл тэр хуулийнхаа учрыг бид нар үүний хүрээнд бол энэ заалтын дараа, ар дээр яг ийм ийм ийм ажлуудыг бид нар хийнэ, ийм дүрэм журамд нь юу яана, тэрний эрхийг хасаж, өөрийнхөө эрхийг нэмэгдүүлнэ ч гэдэг юм уу, ийм гаргалгаанууд чинь гаргаад та хэдэд туслах гээд байна шүү дээ, ойлгож байна уу? Тэгж байж та нар яг мэддэг юмаа мэддэг болно, чаддаг юмаа чаддаг болно, тэр дийлэхгүй ээ эд нар гэж ярьж байдаг юм чинь байхгүй болох ёстой байхгүй юу. 
2 дугаарт тэр зарим газар нь болохоор 2 давхраас дээш барьж … /минут дуусав/

Х.Болорчулуун: Стандартаар биш л дээ. Тэр Яармаг, Нисэхийн хавьцаа 2013 онд хуульд нь өөрчлөлт оруулаад тэр суурьшлын бүс болгох, барилга байшин барих зөвшөөрлийг хуулиар гарсан юм уу, та тодруулж хариул даа. 
С.Цогтгэрэл: Тэр 2013 онд стандарт батлагдсан. Тусгай хамгаалалттай газар нутгийн байр суурь, сууц үйлчилгээнд тавигдах нийтлэг шаардлага гээд. Түүн дээр бол тусгай хамгаалалттай газар нутагт бол 2 давхраас илүүгүй барилга байгууламж байна гээд заасан байсан. 2015 онд манай яамнаас санал өгөөд статистикийн хороогоор хэлэлцүүлээд, нийслэлийн төвийн дүүргийн буюу жишээ нь Богд уул гэж би хэлээгүй байгаа. Нийслэлийн төвийн дүүргийн тусгай хамгаалалттай газар дээр бол өндрийн хязгаар заахгүй ээ гээд 15 онд тэрийг өөрчилчихсөн. Тэгээд түүнээс болоод Нийслэлийн ерөнхий төлөвлөгөөний газраас бол өндрийн хязгаар тавигдахгүй энэ барилга байгууламж ингээд батлагдаад явсан. Гэхдээ тэр стандартаас өмнө Богд ууланд 2-оос илүү давхар байр, барилга байгууламж байгаагүй гэвэл үгүй. Бодит байдалтайгаа нийцэхгүй байгаа учраас үүнийг авсан гэж бас тухайн үед ажил хариуцаж байсан улсууд тайлбарладаг. Ийм байгаа.

Х.Болорчулуун: Баярбат дарга хариулъя, Хот байгуулалт, газрын харилцаа бодлогын хэрэгжилтийг газрын дарга 3 номер. 

Ц.Баярбат: Та бүхэнд энэ өдрийн мэндийг хүргэе ээ. Бат-Эрдэнэ гишүүний асуултад бас нэмж тодруулж хариулт өгье. Ер нь Болорчулуун дарга сая хэллээ. Тэр Байгаль орчны яамнаас бас өгч байгаа юм бол тэр 2013 онд Улаанбаатар хотыг 2020 он хүртэл хөгжүүлэх ерөнхий төлөвлөгөөний тодотгол, 2030 он хүртэл хөгжлийн чиг хандлага гэж баримт бичгийг Улсын Их Хурлаас баталсан. Энэ баримт бичиг дээрээ бол Улаанбаатар хотын Яармаг, Богд хан, Зайсан орчмыг бол нөгөө суурьшлын бүс байхаар төлөвлөж төлөвлөлтөд оруулсан байгаа юм. Тэгээд түүнтэй холбоотойгоор энэ дээр барилгажилт явсан гэдэг үйл ажиллагаа ярьж байгаа юм. Тэгэхдээ ер нь тусгай хамгаалалтай газар нутаг дээр мөрдөгдөж байгаа дэглэм нь өөрөө энэ хуулийнхаа дагуу явдаг. Энэ дээр бол хот байгуулалтын үүднээс энэ 2 давхар байж болно, болохгүй гэсэн ийм хязгаарлалт тогтоосон норм дүрэм, стандарт бол байхгүй байгаа. Яг Улаанбаатар хотынхоо ерөнхий төлөвлөгөөг баримтлаад, нийслэл болон Байгаль орчин, аялал жуулчлалын яамнаас хамтарч яг түүн дээр баригдах барилга байгууламжийнх нь төлөвлөгөөг бол батал … /минут дуусав/

Х.Болорчулуун: Батжаргал гишүүн.

Ж.Батжаргал: Тэгэхээр яг газар дээр нь яваад ажиллахаар ингээд эрх зүйн зохицуулалт өөрөө бүлэгтэйгээс холбоод ийм асуудлууд гарч ирээд байгаа юм. Хэн нэгэн рүүгээ асуудлаа чихдэг. Түүнээс тусгай хамгаалалттай газар нутгийн тухай хуулиар хуулиар зөвшөөрөгдсөн ажил үйлчилгээнүүд тов тодорхой заагдчихсан байхгүй юу. 1 бол аялал жуулчлалын үйл ажиллагаа байх ёстой, 1 бол тэр байгаль орчныг хамгаалах мэдээллийн юу гэдэг юм уу, хамгаалах сан ч гэдэг юм уу тийм чиглэлээрээ байх ёстой байхгүй юу. Гэтэл улайм цайм нүдэн дээр орон сууц гэдэг юм уу, хаус баригдаад байгаа нь угаасаа л зориулалт бусаар газрыг ашиглаж байгаа байхгүй юу. Тэгэхээр энэ хийгдэж байгаа бүтээн байгуулалтууд бүгдээрээ макет зурагтай, төлөвлөлттэй, тэрийг нь аль нэгэн газар баталж байгаа байхгүй юу. Тэгэхээр энд эргээд аваад үзэхээр дан дамаа Богд дээр ч гэдэг юм уу, ер нь бусад энэ тусгай хамгаалалттай газар нутгууд дээр энэ Барилга, хот байгуулалтын яамны чиглэлээрх эрх үүргийг их тодорхой болгож өгөхгүй бол болохгүй юм байна лээ. Тийм учраас үүнийг эрх зүйн зохицуулалт тал дээр нь бид анхаарах ёстой гэж ингэж хэлмээр байгаа юм. 
Х.Болорчулуун: Микрофонд. 
Ж.Батжаргал: Ашигт малтмалын тусгай зөвшөөрлийн хувьд бол бүгд ашигт малтмалын тусгай зөвшөөрөлтэй байсан талбайнуудыг оруулаад улсын тусгай хамгаалалтад авчихсан юм билээ. Тэгэхдээ анх шийдвэр гаргахдаа бид тэр талбайг яаж гаргах ёстой вэ, эс үгүй бол түүнийг гаргах гэж байгаа бол тэр нөхөн олговор, юмыг нь яах ёстой вэ гэдэг шийдлээ Засгийн газар ч саналаа оруулж ир, Их Хурал ч гэсэн шийдвэр гаргахдаа түүнийг анзаарах ёстой юм байна лээ. Судалгаа юмнуудыг нь үзэхээр 3 газар дээр л асуудал үүсээд байна уу гэмээр юм харагдаж байгаа. Тэр 25 тусгай зөвшөөрлөөс, бусад нь бол бүгд тусгай зөвшөөрлүүд нь уг нэгж талбарыг улсын тусгай хамгаалалтад авахаас өмнө үүсчихсэн ийм харилцаанууд байгаад байгаа юм. Судалгаагаараа үзэхээр, тэгэхээр би бол энэ шийдвэрийн төсөл дотор зориуд Засгийн газрыг энэ асуудлаа хууль журмынх нь дагуу шийдвэрлэ гэдэг чиглэлээр манайх үүргээ өгөх ёстой юм байна гэж ингэж хараад явж байгаа гэж.
Х.Болорчулуун: Ганболд гишүүн асуулт асууя.

Г.Ганболд: Ажлын хэсгийнхнийг бол нэлээн ажиллаж байгааг ойлгож байгаа. Зүгээр би дүгнэлтээс нь бол яг үнэндээ юу ч ойлгохгүй л байгаа л даа. Саналуудаас нь бол ингэж дүгнэсэн юм байна гэж хараад байгаа юм. Тэгэхээр энэ ажлын хэсэг гаргахын өмнө бол мэдээж бид нар саяын ярьж байсан нөгөө баахан өр үүсгэчхээд хүчингүй болгочхоод өөр компанийн нэр дээр авдаг. Зориулалт бусаар баахан барилга байгууламж барьсан, тэнд зориулалтын бусаар барьсан газар нь орон сууц худалдаж авсан иргэд өмчлөлийн гэрчилгээгээ авч чадахгүй хохирч байна. Хөдөө орон нутгийн иргэд хашаа хорооныхоо гэрчилгээ, өвөлжөө хаваржааны гэрчилгээ авч чадахгүй байна гэдэг юмнууд ярьж байгаад энэ ажлын хэсэг гарсан л даа. Тэгээд ерөнхийдөө бол дүгнэлт нь бол ерөөсөө л энэ хуулийг өөрчлөхгүй бол болохгүй юм байна л гэсэн дүгнэлт гарсан юм байна. Тэгэхээр хэдүүлээ бол энэ нэгэнт Байнгын хорооны тогтоол дээр бол хууль өөрчил өө гэдэг ийм чиглэл өгч байгаа бол доод талын нөгөө заалтууд нь бол хууль өөрчилж байж л гарах юм байна шүү дээ. Тэгэхээр олон заалт оруулалгүй, ерөөсөө л ганц 2-хон ерөөсөө л хуулиа шууд өөрчил өө гэдэг тогтоолын заалт. Энэ лицензтэй холбоотой 2 заалтыг бараг оруулчих юм бол бусад нь бол хууль өөрчлөгдөж байж л хэрэгжих юм байна. Тэр өвөлжөө, хаваржааг гэрчилгээжүүлэх асуудал бол хууль өөрчлөгдөж байж л явах юм байна шүү дээ. Тэгэхээр энд бид нар заагаад яах юм. Хууль өөрчлөгдөж байж л орж ирэх юм чинь. 
Тэр Богд хан уулын хамгаалалтын захиргаа, дэглэмүүдтэй холбоотой асуудлыг дэглэм бууруулна гэх юм бол, эсвэл 5 хэлбэртэй болгох гэж байгаа юм биш тийм ээ. Тэр чинь хуульд өөрчлөлт орж байж л орж ирнэ биз дээ. Тэгэхээр энэ чиглэлийн юмнуудаа бол хэдүүлээ жаахан заалтуудаа цөөлбөл, бараг хууль гэдэг дээрээ жаахан хүчтэй акцент өгөөд явчихвал яасан юм бэ л гэж хэлэх гээд байгаа юм л даа. 
Тэгэхээр энэ лицензтэй холбоотой, лицензтэй байхад нь тусгай хамгаалалтад авсан нь хэд байгаа юм. Тусгай хамгаалалттай байхад нь лиценз өгчихсөн нь хэд байгаа юм бэ? Тэрийг тоог нь хэлээд өгөөч. Хэрвээ лицензтэй байхад нь тусгай хамгаалалттай байхад нь лиценз өгчихсөн бол энэ чинь өөрөө бараг гэмт хэргийн шахуу л юм болох гээд байна л даа. Тэгэхээр нь Богд хан уулын орчинд энэ зориулалт бусаар орон сууц барьсан эд нарыг бол та хэдийн оруулж ирж байгаа дүгнэлтээр бол тусгай хамгаалалтын 5 хэлбэртэй болгоод түүний шинээр хуульд орж ирэх 5 дахь хэлбэрт нь бол ингээд энэ орон сууц ашиглаж болно гэдэг заалт орж ирж байж энэ хууль ёсны болж албажиж явах гээд байна гэж ойлгох уу? Ер нь тийм. Ер нь бол тэгээд цаашдаа бас энэ тусгай хамгаалалтын хэмжээг яг нэмээд яваад байх нь хэр оновчтой байгаа юм бэ? Би бол энэ дүгнэлт дээр байна шүү дээ. Яг одоо өнөөдөр би ажлын хэсгийнхний дүгнэлт дээр одоо байгаа энэ тэлэхээс илүүтэй, одоо байгаа юмнуудын чинь яг дэглэм нь зөв байна уу, үгүй юу. Тэр дотор нь тэр хамгаалалтын дэглэм ашиглалтын дэглэмүүдээ зөв мөрдүүлж явах нь зөв байна уу. Яг тусгай хамгаалалтад авснаараа орчны бүс, тусгай хамгаалалттай бүс 2-ын зарим захиргаа байгууллага байгаа газрын ялгаа нь ер нь юу байгаа юм бэ? Би бол зарим 1 газар бол ялгааг нь бараг олж хардаггүй байхгүй юу. Тэгэхээр зэрэг энэ хуулиас илүүтэй энэ хамгаалалтын энэ 4 Дархан цаазат, байгалийн цогцолбор, байгалийн нөөц эд нарынхаа дэглэмүүдийг нэлээн сайн нарийвчлаад энэ тэр дундаа энэ Монголын уламжлалт ахуй соёл, энэ мал маллагаатай холбоотой уламжлалт ахуй юмнуудыг бол ерөөсөө хориглолгүйгээр чөлөөтэй ингээд ашиглаад явах чиглэл рүү орохгүй бол тусгай хамгаалалтынхан чинь яг түрүүний Батжаргал гишүүний хэлдгээр засаг захиргааны нэгжид хуваагддаг мөртөөсөө, дахиад тэр дотор нь хэдэн сумын засаг захиргааны нэгжийг дамнуулаад ийм тусгай хамгаалалтын захиргаа байгуулчхаад, үүнээсээ болоод бол энэ орон нутагт чинь сум нь мэддэггүй, аймаг нь мэддэггүй, тусгай хамгаалалтынхан нь мэдээд байгаа юм шиг энэ дунд нь хийдлүүд зөндөө гараад яваад байгаа юм аа. Тэгээд энэ асуудлыг ер нь бол хэдүүлээ бас нэлээн анхаарч … /минут дуусав/

Х.Болорчулуун: Энэ бол бас яг амьдрал дээр Ганболд гишүүний хэлдгээр яг зөрчилтэй байгаа бас нэг асуудал шүү. Аймаг орон нутаг газар орнуудаа мэдэх байтал тусгай хамгаалалттай газар нутгаараа тэнд юу, одоо яамны мэдэлд оччихсон. Тэгсэн мөртөө яамнаас зөвшөөрөл авангуутаа тэр тусгай хамгаалалттай газар руу мал айл оруулчихдаг. Ингээд бөөн хэрүүл зөрчил болоод байгаа шүү.       Санал голдуу байсан уу. Батмөнх дарга хариулах уу, хуулийн хэлтэс хариулах юм уу.  
Д.Батмөнх: Батжаргал гишүүний хэлж байгаа. Тэр 22 нь бол өмнө нь авчихсан байсан. Тэгээд сүүлд бол 3-ыг л авсан байгаа. Цаашид бол бас авах 14 газар дээр бол бас газрын тосны бүтээгдэхүүн угаах гэрээ ч юм уу, бас давхцах магадлалтай байгаад байгаа учраас олон улсын байгууллагатай хамтраад 215 газар судалгаа хийчихсэн байгаа юм. Тэр судалгаагаа газар зохион байгуулалтын ерөнхий төлөвлөгөөнд бол суулгаж байгаа, цаашид ч гэсэн тэр авах ёстой газруудаа суулгачихвал цаашдаа асуудал үүсэхээргүйгээр төлөвлөж явж байгаа юм. 
Түрүүн бас одоо хамгаалалтын захиргаа байх шаардлагатай юу, шаардлагагүй юу гэдэг дээр, бас тусгай хамгаалалтад нэгэнт авсан, тусгай хамгаалалтад авна гэдэг нь болохоор байгалийг хамгаалах дэлхий нийтийн хамгийн шилдэг жишиг гэж үзэж байгаа. Тэгээд тэр үүднээсээ бол байгалиа бол хамгаалах үүднээс тусгай хамгаалалтад нэмж аваад урт, дунд хугацааны бодлогын бичиг баримтдаа болохоор 2030 онд бол 30 хувьд хүргэнэ, 50 онд 35 хувьд хүргэнэ гэсэн л бодлогоор бол баримталж явж байгаа. 
Түрүүнд бас Туваан гишүүн асууж байсан. Энэ байгаль хамгаалагч нартай холбоотой ер нь чадавхыг нь сайжруулах, ажиллах нөхцөлийг нь сайжруулах тал дээр юу хийдэг юм бэ гээд. Энэ тусгай хамгаалалттай газрын хамгаалалтын захиргаа байгуулснаар бол бас тэнд ажиллаж байгаа хүмүүс тэр тусгай хамгаалалттай газар нутгаа хамгаалах, хамгаалахын тулд бол судалгаа шинжилгээ явуулах, судалгаа шинжилгээн дотроо бол амьтан ургамлаа бол бас мэдэх, хөхтөн нь хэд байх юм, ургамлын зүйл нь хэд байгаа юм, үүнийгээ судлахад бол бас ач холбогдолтой байдаг учраас хамгаалалтын захиргаа байгаа. Хамгаалалтын захиргаа нь бол дотроо бас асуудал хариуцсан мэргэжилтнүүд, байгаль хамгаалагч нар байгаа. Энэ дээр улсын төсвөөс жилд 11,6 тэрбум төгрөгийг бол зарцуулдаг. Гадаадын төсөл хөтөлбөрөөс бол жишээ нь Германы сэргээн босголтын банкны төслөөр бол 1, 2, 3 дугаар шатыг бол хэрэгжүүлж байгаа. Үүнээс 1 дүгээр шатанд 11,5 сая еврогийн төсөл хэрэгжиж тусгай хамгаалалттай газар нутаг, юутай бэхжүүлэхэд техник хэрэгслээр хангасан, туулах чадвар сайтай Ланд круизер 76 машин, хувцас, жи пи эс, тэгээд тэнд хамгаалалтад ашигладаг смарт программ, био сангийн программ, мөн менежментийн төлөвлөгөө хийдэг миради тэрийгээ үнэлдэг мээт гээд бүх л төрлийн программуудыг бол бас нэвтрүүлээд болон ажиллаж байгаа. Үүний үр дүнд бол бас тусгай хамгаалалттай газар нутагт бол хамгаалалтын үйл ажиллагаа сайжирсан, ан амьтан бол өссөн гэсэн бол дүгнэлттэй байгаа. 

Х.Болорчулуун: Мөнхцэцэг гишүүн асуулт асууя.

Г.Мөнхцэцэг: Тусгай хамгаалалттай газар нутгийн хуулийн хэрэгжилтэд хяналт тавих, санал, дүгнэлт гаргах ажлын хэсэг Батжаргал гишүүнээр ахлуулаад ажилласан. Энэ ажлын хэсэг бол би их сайн ажилласан гэж ингэж бодож байна. Дээр нь бас манай Байнгын хорооныхон, ялангуяа манай Хэрлэн зөвлөх, Эрдэнэчимэг зөвлөх, Байгаль орчны яамнаас манай Батмөнх дарга, манай Болдбаатар мэргэжилтэн гээд ингээд энэ олон хүмүүстэйгээ хамтраад ер нь ажлын дэд хэсэгтэйгээ хамтраад бид нар бас цаг наргүй их урт удаан хугацаанд ажилласан. Тэгэхдээ их үр дүнтэй ажилласан гэж би бас ингэж энэ ажлын хэсгийнхний ажлыг бас дүгнэж хэлмээр байгаа юм. Бид нар бас ажлаа яг хэсэгчилж бас бүсчилж аваад ажилласан. Миний бие говийн бүсээ ингээд хариуцаад ажилласан. Энэ хугацаанд бид нар бас говийн 4 аймгийн бараг 3000 гаруй километр замыг туулж байж энэ ажлын хэсэг бол цаг наргүй амралтын өдрүүдээр ингэж явж ажилласан байгаа. Тэгээд ер нь бол яг тусгай хамгаалалттай газар нутгууд очоод ингээд ажиллахад бол үнэхээр энэ хуулийн биелэлт хангалтгүй байдаг. Хууль тогтоомжууд биелдэггүй, хэрэгждэггүй гэдэг нь бол тухайн газар нутаг болгон дээр бол харагдаж байсан, тийм. Тийм учраас хэрвээ энэ нөгөө манай Байнгын хорооны гаргаж байгаа манай ажлын хэсгийн гаргаж байгаа энэ тогтоол хэрвээ ямар нэгэн байдлаар өнөөдөр бас хэрэгжээд ингээд явах юм бол өнөөдөр болж байгаа энэ тусгай хамгаалалттай газар нутгуудад байгаа олон зөрчлүүд бас тодорхой хэмжээгээр арилах юм. Энэ зөрчлүүдийг бас арилгахын тулд бас энэ тогтоол гарч байгаа гэж бас ингэж ойлгож байгаа. 
Нэлээн олон ажлын хэсэг бас ажиллаад энэ дүгнэлтүүдээ бол бас сайн гаргаад энэ тогтоолын төсөл бол их сайн төсөл болсон гэж бас ингэж бодож байгаа. Тусгай хамгаалалттай энэ тухайн газар нутгуудын энэ хуулийг бол зайлшгүй шинэчилж оруулж ирэх цаг нь бол болсон байна лээ. Адаглаад бид нар энэ тусгай хамгаалалтын газар нутгийг 4 ангиллаар авдаг байгаа Дархан цаазат газар, цогцолбор газар гээд дурсгалт газар, нөөц газар гээд энэ 4 ангиллаар авдаг энэ ангиллууд чинь өөрөө бас цаг хугацааны хувьд шаардлага нь бас буурчихсан байна гэдгийг бол бид нар ажлын хэсэг явж ажиллахдаа бол мэдээж харсан. 5 дахь ангиллыг оруулж ирнэ гэж байгааг би бас дэмжиж байгаа. Зөв байгаа.
Өнөөдөр энэ 19 онд бид нар 22 газрыг авч байсан. 20 онд гэхэд 9 газрыг авсан, одоо 22 онд ингээд 14 газрыг тусгай хамгаалалтад авахаар ингээд орж ирж байна. Засгийн газрын тогтоолоор орж ирж байна. Гэтэл энэ тогтоол яагаад бас биелэхгүй байсан юм, урд талын тэр авсан газруудын тогтоол яагаад биелээгүй юм байна гэхэд л хилийн зааг нь батлаагүй байх жишээний. 15 газрыг тусгай хамгаалалтад авчихсан хэрнээсээ 15 газрын хилийн заагийг тогтоогоогүй байх жишээтэй. Тусгай хамгаалалтад авсан гээд байгаа газар нутгууд дээр, ялангуяа хилийн энэ говийн бүсэд өнөөдөр лиценз олгогдсон байдал үүссэн байна. Дээр нь энэ тусгай хамгаалалттай газар нутгууд дээгүүр ачаа тээвэр, ялангуяа нүүрс тээвэрлэлтүүд явж байгаа ийм зөрчлүүд үүсчихсэн. Ингээд олон зөрчлүүд бол байна. Энэ зөрчлүүдийг арилгахад энэ тогтоол бас тодорхой хэмжээгээр бас хэрэгжилтэд бас нэмэр болно оо гэж ингэж бодож байгаа. 
Дээр нь бид нар энэ хуулиа урдаг маш хурдан оруулж ирэх хэрэгтэй байна. Тэгэхээр өнөөдөр бас энэ Байгаль орчны яамны хуулийн хэлтсийнхэн ирсэн учраас би 1 асуулт асууя гэж ингэж бодсон байгаа юм.
Бид нар тусгай хамгаалалттай энэ газар нутгуудын хяналт тавих ажлын хэсэг явж ажиллахдаа тухайн орон нутгуудаас бас санал авсан байгаа, хуульд оруулах санал байна уу гээд. Давхар саналуудыг авсан. Энэ саналуудыг та нарт авсан, нэгтгэж байгаа зүйл байна уу, үгүй юу? Нөгөө хууль маань яг хаана явж байна, хэзээ орж ирэх юм бэ? Бид нар хууль барьж л юм ярихгүй бол үнэхээр энэ хуулиа хэрэгжүүлэхийн төлөө л явахгүй л бол саяын гишүүдийн хэлж байгаагаар тогтоол гаргаад, тогтоол биелдэггүй, тогтоолын ерөөсөө хэрэгжилт муу. Тийм учраас бид нар хуулиа барихгүй бол болохгүй нь ээ. Тэгэхээр хууль ч нь өөрөө хуучирсан байна, хуульдаа нэмэлт заалтууд оруулах цаг нь болсон байна гэдгийг сая явсан ажлын хэсгийн дүгнэлтээс бол тод харагдаж байгаа. 
Ийм учраас нөгөө хууль маань хаана явж байна, аль шатандаа явж байна? Тийм ээ, тэгэхээр энэ нөхөд бас авсан, газруудаас авсан тухайн салбаруудаас авсан энэ хуульд оруулах гэж байгаа саналууд маань тусаж байгаа юу, үгүй юу. Энэ дээр бас яг хуулийн хэлтсийнхэн ирсэн байгаа дээр бас асуулт асууя гэж ингэж бодсон юм байгаа юм. Уул нь бол би өөрөө ажлын хэсэгт орж ажиллаж байгаа л даа. 
Х.Болорчулуун: Мөнхцэцэг гишүүний асуултад 1 номер руу Цогтгэрэл дарга суугаад хариулъя 1 номер.

Байнгын хорооны дарга, эрхэм гишүүдийн өнөөдрийн амгалан айлтгая. Байгаль орчин, аялал жуулчлалын яамны хуулийн хэлтсийн дарга Цогтгэрэл.

Мөнхцэцэг гишүүний асуултад хариулахад хуулийг зайлшгүй шинэчлэх ёстой, бас шаардлага буй болсон гэдэгтэй бол санал 1 байна. Түрүүн Ганболд гишүүн бас хэллээ. Хуулиар энэ хуулийг шинэчилж байж маш олон асуудал шийдэгдэх ёстой гэж энэ тогтоолын төсөлд тусгагдсан байгаа асуудлуудаас, бас маш олон зүйлүүдийг энэ хуулийн төслөөр бол шийдэгдэхээр асуудлууд байгаа. Орон нутгаас болон мөн энэ хуулиар зохицуулагдах харилцаатай хамаарал бүхий этгээдүүдээс ирж байгаа саналыг бол манайх нэгтгээд авч байгаа.
Мөн энэ хуулийн төслийг бол хэдийгээр үзэл баримтлал батлагдаагүй байгаа ч гэсэн бид нар бол холбогдох хүмүүсийн хооронд, аж ахуйн нэгж байгууллага, иргэдийн дунд бас сайн хэлэлцүүлэг зохион байгуулаад бас саналыг аваад явж байгаа. 2 хоногийн өмнө л гэхэд бид нар Хууль зүйн үндэсний хүрээлэн дээр бол бас судлаачдыг оролцуулсан хэлэлцүүлэг хийгээд бас холбогдох саналуудыг ингээд аваад явж байгаа. 

Хуулийн төсөл яг хаана явж байгаа вэ гэдэг дээр хэлэхэд бид бол хуулийн төслийг ер нь боловсруулаад бэлэн болчихсон байгаа. Оны өмнө үзэл баримтлалыг батлуулахаар бид Барилга, хот байгуулалтын яаманд хүргүүлсэн байгаа. Хууль зүй, дотоод хэргийн яамнаас бол хууль тогтоомжийн тухай хуульд заасан шаардлагын дагуу үзэл баримтлалыг Хууль зүй, дотоод хэргийн сайд, Байгаль орчин, аялал жуулчлалын сайд, Барилга, хот байгуулалтын сайд бол хамтарч батлах шаардлагатай гэдэг ийм шаардлага тавьсны улмаас Барилга, хот байгуулалтын яаманд үзэл баримтлалыг оны өмнө хүргүүлсэн. Тодорхойгүй шалтгаанаар бол Барилга, хот байгуулалтын яаман дээр ингээд олон сарын хугацаанд тэнд үзэл баримтлал батлагдахгүй ингээд байж байгаа. Бидний хувьд бол үзэл баримтлал батлагдаад ирсэн тохиолдолд хуулийн төслийг холбогдох журмын дагуу яамнуудаас санал авч, Засгийн газрын хуралдаанаар хэлэлцүүлэх асуудлыг явуулахад бол бэлэн байж байгаа. 

Мөн түрүүн Ганболд гишүүний хэлсэн дээр бас бусад гишүүдийн хэлсэн дээр санал хэлэхэд бол ер нь энэ тогтоолын төсөлд тусгагдсан зүйлүүдээс энэ 10 дугаар заалт дээр байгаа энэ хилийн цэстэй холбоотой асуудал байгаа. Түрүүн манай бас шинжээчийн тайлбарласнаар хилийн цэсийн маргаан бол ерөөсөө тэр Улсын Их Хурлын 96 оны тогтоолд зааснаар нэр нь нэг уулын нэр авчхаад өндрийн тоог нь авахдаа өөр өндрийн тоо авснаас болоод энэ хилийн маргаан үүсээд байгаа. Тэгэхээр энэ тогтоолын төслийн 10-т зааснаар болохоор энэ Газар зохион байгуулалт, геодези зураг зүйн газрын тодруулж зурагласан, энэ хилийн заагийг ав гэдэг ийм заалт оруулж ирж байгаа. Тэгэхээр энэ дээр болохоор яг тэр маргаантай байгаа зүйлийг уг нь маргаангүй болгоё гэвэл тэр уулын нэрийг авснаараа тэр уулын өндрөөр заах юм уу, эс үгүй бол тэр өндрийн тоог авсан тэр нэртэй уулын урд талд байгаа тэр өндрийг нэрээр нь авах юм уу гэдэг энэ маргааныг Улсын Их Хурлын тогтоолын төсөлдөө өөрчлөлт оруулж янзалснаар уг нь энэ маргаан алга болчих юм шиг байгаа юм. Гэтэл энэ тогтоолын төслөөр болохоор ингээд яг маргаантай байгаа 3 зүйлийн 1-ийг нь баримтлах гэж байгааг бол бас бид бүхэн бас анхаарч үзэх шаардлагатай байх гэж бодож байгаа.
Х.Болорчулуун: 3 номер Баярбат дарга тодруулж нэмж хариулъя.
Ц.Баярбат: Хууль зүйн яамнаас сая өгч байгаа мэдээлэл дээр бас нэмэлт мэдээлэл өгье. Мэдээлэл жоохон зөрүүтэй буруу өгчих шиг боллоо, Хууль зүйн яамнаас. Биш ээ, Байгаль орчин аялал жуулчлалын яамнаас, Хууль зүйн яам гэчихлээ, уучлаарай. Байгаль орчин, аялал жуулчлалын яамнаас.

Тусгай хамгаалалттай газар нутгийн тухай хуулийн шинэчлэхтэй холбогдуулаад үзэл баримтлалын төсөлд бид нарт 1 дүгээрт хамтарч батлах ийм саналыг эргүүлсэн. Энэ саналын дагуу бид нар үзэж судлаад Байгаль орчин, аялал жуулчлалын яамныхантай уулзалт хийсэн. Бид нар түүн дээр тодорхой хариултуудаа өгчихсөн. Тусгай хамгаалалттай газар нутгийн тухай хууль болон үзэл баримтлалд ямар асуудлуудыг тусгах вэ гэдэг. 
2 дугаарт манайх яамнаас Газрын багц хууль, 5 хуулийн төслийг Улсын Их Хуралд өргөн барихаар шинэчилсэн. Газрын тухай хууль маань болохоор 2002 оноос хойш шинэчлэгдээгүй байж байгаад ингээд шинэчлэгдээд Улсын Их Хуралд өргөн барихаар маргааш Засгийн газрын хуралдаанаар хэлэлцүүлэх гэж байгаа. Тэгээд үүнтэй холбогдуулаад Газрын тухай хуулийн шинэчлэлийг Улсын Их Хуралд өргөн барихтай холбогдуулж түр хугацаанд бас хүлээлт байсан. Тэгэхээр энэ маань Газрын багц хууль маань явангуут үүний араас тусгай хамгаалалттай газар нутгийн хууль маань дагалдаж орж ирэх байх гэж бодож байна. 
2 дугаарт ер нь Газрын тухай хууль, багц хуульд тусгаж байгаа үзэл баримтлал бол ерөөсөө газрын нэгдсэн төлөвлөлт, бодлого, хэрэгжилт, хяналт гэдэг энэ концепцоор боловсруулагдаж байгаа учраас яг салбартай холбоотой асуудлыг хуулийг урьдчилж явуулахыг жоохон хүлээсэн ийм учиртай. Тэгэхээр энэ газрын бодлого гэдэг юмаа улсын хэмжээнд хуулиараа зөв тодорхойлж явъя аа. Тэгээд энэ газар дотор маань энэ салбар салбарт тус тусдаа энэ газрын асуудлыг шийддэгийг нэгдсэн бодлого төлөвлөлт рүү оруулах нь зүйтэй гэдэг үүднээс газрын багц хууль маань боловсруулагдсан ийм байгаа. Тэгэхээр энэ үүднээс бол энэ хуулийн асуудал манай дээр тодорхой хугацаа авсан, ийм байгаа юмаа. Баярлалаа. 
Х.Болорчулуун: Мөнхцэцэг гишүүн нэмж асууя.
Г.Мөнхцэцэг: Хууль бол үндсэндээ бас Газрын тухай хуультай ингээд зэрэгцээд бас хамаарал бүхий байгаа учраас ер нь бол Хууль зүйн яам бол ийм шалтгаанаар, ер нь бол барьж байгаа гэхээсээ илүүгээр бас шууд гаргаж тавихад бас бол цаг хугацааны хувьд бас байгаа гэж ингэж тайлбарлаж байгаа юм байна. 
Дээр нь бас яамнуудаас мэдээж энэ тусгай хамгаалалтын газар нутгуудын энэ хуульд шинэчлэлт оруулахын тулд яамнуудаас мэдээж тодорхой хэмжээний саналуудыг авч байгаа. Тэгэхээр Байгаль орчны яам, ялангуяа Соёлын яамтай бол бас хамтарч ажиллаж санал дүгнэлтүүдийг гаргах ёстой гэж илүү харж байгаа. Тийм учраас бол энэ ялангуяа энэ ангилал дээр тусгай хамгаалалттай газар нутгуудыг авах энэ ангилал дээр 2 яамны хооронд зөрөөтэй байна уу даа гэж саналын зөрүү байна уу даа гэж ингэж харагдсан. Тэгэхээр жишээлбэл энэ Соёлын яамнаас ирүүлж байгаа дурсгалт газраар авъя, цогцолбор газраар авъя, нөөц газраар авахгүй байх. Тийм ээ, энэ саналуудын зөрөөг та нар яаж, ямар байдлаар ангилж байгаа вэ? Энэ ялгааг яаж тусгаж байгаа вэ? Тэр 5 дахь ангиллыг оруулж ирнэ ээ гэдгээрээ зохицуулах гэж байна уу, аль эсвэл яг энэ … /минут дуусав/

Х.Болорчулуун: Хариулъя 1 номер микрофон олгоё.

С.Цогтгэрэл: Тусгай хамгаалалттай газар нутгийн тухай хуулийн төслийг бид нар бол боловсруулчихсан байгаа, одоохондоо бол яамнуудаас санал аваагүй байгаа. Яагаад гэхээр үзэл баримтлал батлагдаагүй байгаа учраас үзэл баримтлал батлагдаад ирчихвэл бид нар яамнуудаас албан ёсоор саналаа аваад явна. Тэр үед бол яамнуудын албан ёсны саналыг хуулийн төсөлд тусгаад явах боломжтой. Ер нь бол Соёлын яамтай хамтарч ажиллах зайлшгүй шаардлагатай гэдэг дээр бол санал 1 байгаа. 
Х.Болорчулуун: Хуулийн хэлтсийн дарга бас шинэ хүн, юу буруу тайлбарлаад байна уу. 
С.Цогтгэрэл: Хуулийн төсөлд бол яамнуудаас санал аваагүй байгаа эхлээгүй байгаа. Үзэл баримтлал батлагдаагүй учраас 
Х.Болорчулуун: Мөнхцэцэг гишүүн.

Г.Мөнхцэцэг: Дээр бол одоо бэлэн болчихсон гэдэг. Хуулиуд бэлэн болчихсон гээд та нар түрүүчийн түрүүчийн удаагийн хурлаар бол бас хэлж байсан санагдаж байна. Тэгээд өнөөдөр бас үзэх үзэл баримтлалынх нь хувьд ингэж байгаа. Яамнуудаас санал аваагүй гэж ярьж байгааг ч би бас ойлгохгүй байна. Энэ бол би бас худлаа л хариуллаа гэж ойлгож байна, бодож байна. Тэр битгий хэл яг ямар ангилал дээр бас ямар газрыг ангиллыг нь ахиулъя, барья ч гэдэг юм уу ийм бас саналуудаа өгсөн гэж зарим 1 яамнуудаас ба надад бас санал мэдээлэл ирсэн учраас энэ дагуу асууж байгаа юм. Тийм учраас наад хууль дээр бол мэдээж та нар саналаа авчихсан байгаа гэж би ойлгож байгаа. Тэгэхээр үүнийг бас буруу хариулт өгөөд байгаа юм уу гэж ойлгоод байна.
Х.Болорчулуун: Яам, хуулийн хэлтэс энэ тэр ялангуяа энэ асуудлынхаа хуулийнхаа хойноос идэвхтэй хөөцөлдөнө шүү. Өөрсдөө сайн идэвхтэй ажиллаарай. Шинэ болсон хүн. 

Би нэг 2, 3 зүйл асууя аа, тийм. 

Энэ манай хамгийн наад зах нь Богд уул гэхэд л эргэн тойрон ам амаар нь том томоор нь авч авчхаад байна. Ашиглахгүй мөртөө бүр хашаад авчихсан, зарим нь ч олон жил болж байна. Зарим нь бүр шинэхэн авчхаад байна. Тэгээд энэ томоороо аваад байгаа байдал, энэ газрын төлбөр, газар эзэмшлийн тэр газрын төлбөр бага байна уу? Түрүүнд 3 дахин. Батжаргал чимээгүй байж бай даа. 3 дахин илүү үнэлгээгээр авдаг гэж ярьж байна. Тухайн иргэдийн хурлын гаргасан тогтоол шийдвэрийн төлбөрийн. Ер нь бусад оронтой харьцуулахад энэ тусгай хамгаалалтай газар нутгийн төлбөр ер нь ямархуу байдаг юм, манайх. Хэрвээ бид нар энэ зохих түвшинд төлбөр тогтоочихвол ингэж томоор нь авахгүй, газраа чөлөөлье өө, буцаагаад ав л гэнэ шүү дээ. Тэгэхээр энэ бага багадаад байна уу гэсэн сэтгэгдэл бас төрдөг юм. Энэ дээр бас хариулж өгөөч ээ. 
Тэгээд тусгай хамгаалалтай газар нутгийн тухай хуулийн 11-ийн 1-ийн 7 дугаар зүйлд бол байгаа аялал жуулчлал, түр хоноглох байр, судалгаа шинжилгээ хийх байрын журмаар ашиглахаар л барилга барихаас биш өөр зориулалтаар ашиглахгүй шүү дээ.  Үүнийг л гуйвуулаад л, 11.7-г л гуйвуулаад 1.7-г гуйвуулаад л ингээд л барилга байшин барьчхаад байгаа байхгүй юу. Тэгээд энэ бол тэгээд сүүлдээ хаана хаанаа нүдэн балай боллоо л доо. Энэ ч бас ганц өнөөдөр ажиллаж байгаа та нартаа биш урьд өмнө нь ажиллаж байгаа хууль шүүх, ер нь манайх бас хэцүү байсан шүү дээ. Бас нэг 2 жилээс шүүхийн шинэчлэл өөрчлөгдлөө гэж л. Тэгээд хуулийн зөрчилтэй гээд шүүхэд нөгөөдүүл зөрчилтэй байхад шүүхэд хандчихдаг, зөвшөөрөл цуцлангуут нь, тэгээд шүүх дээр очоод ялаад хүрээд ирдэг. Ийм тохиолдол бол үй түмээрээ байгаа л даа. Одоо тэгэхдээ энэ юм өөр болж байна. Ийм байдлаар бол хандаж болохгүй ээ гэдгийг бас хэлье. 
Бас шинэ хуулийн хэлтсийн дарга, шинэ хүн боллоо бахь байдгаараа байдаг юм гэсэн байдлаар биш эндээс санаачилгатай ажиллаарай гэдгийг бас зөвлөе өө. Ялангуяа тэр хуулийнхаа шинэчлэлийн хойноос бас сайн ажиллаарай. 
3 дугаарт нь, Ноён уулыг та бүхэн мэдэж байгаа. Энэ бол зүгээр зөвхөн байгалийн үзэсгэлэнт газар биш түүхийн дурсгалт газар аа. Үүнийг хамгаалах асуудал бол зөвхөн яам, тэр тусгай хамгаалалттай захиргааны ажил биш. Тийм ч учраас иргэд үүнийг хамгаалахын төлөө амь насаараа дэнчин тавиад 11 хоног өлсгөлөн зарлаж байгаад, жагсаал, цуглаан хийгээд Монголын ард түмэн бас энэ дээр яг шүтдэг, биширдэг, сүсэгтэн уул энэ байгалийн үзэсгэлэнт газрынхаа төлөө яаж тэмцэхийг бол жишээ болгон харуулсан шүү дээ, Ноён уул тийм ээ, та бүхэн мэдэж байгаа. 55 удаагийн шүүх хурал болсон эргэж буцаж хойшлогдоод л хуралдаад л, би ч өөрөө нэхэмжлэлээр нэхэмжлэгч нэр орсон юм. Их Хурлын гишүүдээс ганцаараа. Яагаад гэвэл яаж тэр 14, таван онд хуулийг гуйвуулж тогтоох шийдвэр гарч байсан. Урт нэртэй хуульд орчхоод байхад нь тэр алттай нөөц газар. Тэгэхэд тойруулаад гаргачхаж байгаа юм. Дунд нь тэр лиценз талбай нь үлдчихэж байгаа юм. Тэгж нүд хуурч, тухайн үед Байгаль орчны яамнаас бүр кадастрын зургийг хийгээд оруулж байсан шүү дээ. Тэгэхдээ хэзээд үнэн ялдаг тэр цаг хугацааны уртад үүнтэй бол шүүхдэлцсээр байгаад ялсан. Ерөнхийлөгч ч бас Дархан цаазтай газар болгосон байгаа, одоо. Тэгэхээр яагаад энэ Ноён уулан дээр Дархан цаазтай газар болгочхоод байхад тэр кемп нь байгаад байна аа. Кэмпийг нь буулгах, хөөх, явуулах тал дээр та нар шаардлага тавьдаггүй юм уу? Энэ дээр иргэд юу хүсэлт ирүүлээд байна л даа. Яагаад энэ яагаад энэ дахиад ашиглах гээд байгаа юм биш биз дээ? Энэ чинь, тийм ашиглана гэсэн асуудал хэзээ ч байж болохгүй шүү дээ, ер нь.

 2 дугаарт, тэр Ноён уулын 22 оноос эхлээд Ноён уулын захиргаа байгуулагдах ёстой байсан. Тэр байгуулагдаагүй байна уу даа? Тэр тал дээр тодруулж өгнө үү. Хан Хэнтийдээ хамаарагдаад явуулж байх шиг байна даа. 

Батмөнх дарга хариулъя.
Д.Батмөнх: Болорчулуун даргын асуултад хариулъя. Тэр Богд уулын тусгай хамгаалалттай газрын төлбөр бол дотроо бас нөгөө 2 дүүрэг, 1 аймаг харьяалагдаж байгаа юм. Тэгээд тухайн аймаг, дүүргийнх нь иргэдийн хурлын тогтоолоор бол газрын төлбөрийг тогтоогоод тэрийгээ бол 3 нугалчхаж байгаа учраас бол газрын төлбөрийн хуульд өөрчлөлт оруулах замаар л мөнгийг нь ихэсгэж, багасгах боломжтой. Дээр нь төлбөрийг болохоор татварын газар бол хариуцаж байгаа юм. Тэгээд бид нар бол ерөнхийдөө бас 1 албан бичгээр мэдээлэл аваад тухайн газрын төлбөрийг төлсөн, төлөөгүйг нь бол аваад явж байсан. Сүүлийн үед бол LM буюу ланд менежер программд шилжээд тэр программд болохоор шууд татварын газартай холбосны үндсэн дээр бол аж ахуйн нэгжүүдийн төлбөр төлөлт нь харагддаг. Богд уул болоод Горхи Тэрэлж, Хөвсгөлийн тусгай хамгаалалттай газрууд болон бусад тусгай хамгаалалттай газруудад газар ашиглаж байгаа иргэн, аж ахуйн нэгжийн газрын мэдээлэл бол и-газар дээр бол бүгд байршсан байгаа. 
Төлбөртэй холбоотой бас олон улсын гэдэг юм уу гадаадын тусгай хамгаалалттай газар дээр газар ашиглаж байгаа иргэн, аж ахуйн нэгжийн төлбөрийн судалгааг бол бас ер нь хийгээгүй байгаа, урьд өмнө хийж байсныг сайн мэдэхгүй байна. Ер нь бол хувиараа иргэн аж ахуйн нэгжүүд бол хандаж бол бас саналаа хэлж байгаа нь ер нь гадаадад төлбөр нь бага байдаг юм аа, манайх арай илүү өндөр байна гэсэн саналыг хэлээд байгаа юм. Тэгээд тэр талаар ийм байдлаар бол судалгаа хийгээгүй байгаа. 
Тусгай хамгаалалттай газар нутгийн тэр 11.1-д аялагч зөвшөөрөл бүхий иргэн түр отоглох гэдгийг бол зөрчөөд Богд ууланд бол газар олгож явсан нь үнэн байгаа. Тэгээд үүнийг бол цааш нь алдаагаа засах үүднээс бол хамгаалалтын бүсийг тэлэх, тэгээд тусгай хамгаалалттай газар нутгийнхаа хуулийн шинэчилсэн найруулгад тэр 5 дахь ангиллыг оруулж ирж асуудлыг бол 1 мөр шийдвэрлэх үүднээс 5 дахь ангиллыг оруулж ирж байгаа. Тэгэхдээ үүнийгээ бас дотор нь нөгөө нийслэл орчмын гэдэг дэглэм дотор нь оруулж өгнө, тэгэхгүй бол үүнийгээ дагаад бусад газруудад бас жишиг тогтчих вий гэдэг бас эд нар санаа зовж тал бүрээс нь бол судалсан. Тэгээд 5 дахь ангиллыг оруулъя, олон улсын бас ангиллуудыг судалсан. IUC-ний ангиллаар бол бас судалж байж 5 дахь ангилал гэж гаргаж ирж байгаа юм. 
Ноён уулын тусгай хамгаалалттай газрын хамгаалалтын захиргааг байгуулах төсөв байхгүй байгаад байгаа. Тийм учраас 8 байгаль хамгаалагчийг бол Хан Хэнтийн тусгай хамгаалалттай газрын хамгаалалтын захиргаанд бол хариуцуулж өгсөн байгаа. Тэгэхдээ Ноён уулан дээр бол бас хамгаалалтын хэсэг бол байгуулсан юм. Тэр хэсэг нь бол хамгаалалтын захиргааны байртай, дээр нь мөн мотоциклоор хангасан, энэ фургон машинаар 2 фургон машин бол бас өгсөн, тэгээд үүнийх нь дагуу бол бас үйл ажиллагаа явуулж байгаа юм. Ер нь бол Хан Хэнтийн тусгай хамгаалалтттай газартаа бол хамрагдаж байгаа юм. Давхар хариуцуулчихсан явж байгаа.

Х.Болорчулуун: Асуусан асуултаа холбогдуулж тодруулж хэлье ээ. Бас саналдаа орж байгаа юм л даа. Ер нь бусад орон бол манай улстай харьцуулахад газар бол үнэтэй шүү дээ. Манайх бол өөрөө манайх үнэтэй юм шиг гэж судалгаа хийгээгүй мөртөө хэллээ. Судалгаа хийх хэрэгтэй. Манайх үнэтэй биш, манайх хямдхан байгаа. Тэгэхээр тусгай хамгаалалтын газар нутгийн төлбөр хураамжийг бусад орнууд яаж авдаг талаар судалгаа гарга аа. Үүнийг бичгээр судалгаа хийгээд Байнгын хороонд ирүүлээрэй.
Хуулиар Дархан цаазтай газар болсон Ноён уул тусгай хамгаалалтын захиргаа бий болохоор хуулиар шийдсэн байгаа. Тийм учраас тэнд ирэх жилийн төсвөөс авахуулаад төсөв дээр суулгах хэрэгтэй. Үүнийг бүр онцгойлон анхаараарай. Ноён уул бол зөвхөн байгалийн үзэсгэлэнт газар биш тэнд бол түүхийн үнэт дурсгал байдаг. Ганц 2-хон булш бунхнаас нь ямар үнэ цэнтэй дэлхийд ховор нандин алтаар хэмжишгүй тийм үнэтэй олдворууд гардаг уу. Энэ чинь дандаа 15-20 метр гүн цэвдэгт сайн хадгалагдчихсан байдаг юм байна шүү дээ. Манай энэ олдвор булшин дахь олдворууд. Тэгэхээр энэ дээр бол бид онцгой анхаарах ёстой шүү. Өөрөө түрүүн яагаад энэ кэмпийг буулгахгүй байгаа юм бэ? Энэ дээр та нар шахаж шаардсан бичиг тоот энэ тэр байна уу? Энэ ард иргэд хүртэл сэжиглэнгүй хандаад байна шүү энд чинь. Нэгэнт хуулийн хэрэгжиж гарсан дархан цаазтай газар болчихсон байхад тэр кемп буулгахгүй байгаа талаар тайлбар өгөөч. 

Д.Батмөнх: Тэр кэмпийн талаар бол Хан Хэнтийн тусгай хамгаалалттай газраас бол яг тийм кемп байна гэсэн мэдээлэл бол өгөөгүй байгаа юм. Тэрийг сайн судлаад танд бичгээр хариуг нь өгчихье.

Х.Болорчулуун: Өөрөө бол тусгай хамгаалалтын газрын дарга. Тэгэхээр үүнийг мэдэж байх ёстой. Энд бол тэр Централ голд компанийн бүхэл бүтэн кемп яг байгаа чигээрээ байж байгаа, машин техник хааяа холихоод л байж байдаг гэж байна лээ. Хариулт өгөөрэй. Энэ дээр бичгээр.

Гишүүд асуулт асууж, үг хэлж дууслаа. 
Байнгын хорооны тогтоолын төсөлтэй холбогдуулан, мөн ажлын хэсгийн санал, дүгнэлттэй холбогдуулан үг хэлэх саналтай гишүүд байна уу? Батжаргал гишүүнээр таслалаа. Ганболд гишүүн.

Г.Ганболд: Яах вэ, би түрүүн бас санал хэлсэн л дээ. Би тогтоолын төсөлтэй холбогдуулаад санал хэлэх гээд байгаа юм. Ерөөсөө тогтоолын төсөл бас хэт олон заалттай болохоор ингээд жаахан хүч нь сулраад л. Тогтоолын төсөлтэй холбогдуулж л үг хэлэх гээд байгаа юм л даа, би. Хэт олон заалттай болохоор ингээд хэрэгжүүлэхдээ Засгийн газар талдаа ч гэсэн ерөнхийдөө жаахан хүч султай. Тэгэхээр би түрүүн хэлсэн шүү дээ. Нөгөө нэгэнт хуулийн төслийг яаралтай оруулж ирэх юм бол тэр доод талын асуудлууд нь ихэвчлэн дандаа хуульд орж байгаа асуудал байгаа юм. Тэгээд Батжаргал гишүүн бол яах вэ, ер нь бол хууль боловсруулж оруулж ирэхэд 1 жаахан хүч нэмэх зорилготой гэвэл угаасаа хэдүүлээ манай Байнгын хороогоор л энэ хууль орж ирэх юм чинь эд нарыг шингээчхэж болно шүү дээ хуульд. 
Тэгээд би бол тогтоолын төсөл дээр ерөөсөө шууд хуулийг яаралтай оруулж ир. Тэр тусгай хамгаалалттай газар давхцалтай байгаа ашигт малтмалын зөвшөөрлийг яаралтай шийд гэдэг 2 заалт тогтоолын төсөлд л оруулах ёстой гэсэн саналтай байна.

Х.Болорчулуун: Санал хэллээ, Батжаргал гишүүн.

Ж.Батжаргал: Үгүй ээ, тэгэхээр ийм л юм байгаад байгаа юм л даа. Тогтоолын төсөлд орчхоод байгаа энэ олон заалтууд яг нарийндаа амьдрал дээр байж байгаа зөрчил, доголдлуудыг яаралтай засаж, залруулахтай холбоотой чиглэлүүд болчхоод байгаа юм. 1.

2 дугаарт хуулийн ер нь үндсэн үзэл санаан дотор суух, шингэж орох ёстой ийм заалтууд байгаад байгаа юм. Тийм учраас би үүгээр нь дэмжих нь зөв байх гэж ингэж ойлгож байна. 
Одоо би тов тодорхой 2, 3-хан заалт дээр үг илэрхийлэх ёстой юм байна гэж ойлголоо. 2 дугаар заалтыг тэр Монгол Улсын урт гэдгийн, ард дээр дунд гэж үг байсан юм, тэрийг хаясан байна лээ. Урт, дунд хугацааны хөгжлийн бодлого гэж байсныг дундыг нь хасчихсан байна лээ. Үүнийг харахгүй болохгүй ээ.

Тэр 3 дугаар заалтын хилийн заагийг тогтоох гээд, тэгээд газрын нэгдмэл сангийн удирдлагын нэгдсэн цахим системд оруулж бүртгэх ажлыг зохион байгуулах гэсэн үг байгаад байгаа юм. Тэгэхээр газрын нэгдмэл гэдгийн урд талд тусгай хамгаалалттай газруудын хилийн цэг гэж үг байгаа юм. Яагаад үүнийг ингэж авч байгаа вэ гэхээр зэрэг зөвхөн тэр хилийн цэс тогтоогоогүй 19 газар дээр биш, одоо тусгай хамгаалалттай газар нутгуудын хилийн цэсийг тоон системтэй болгохгүй бол үүсмэл тэмдэгтүүд нэрлээд хил тогтоочихсон юмнууд байгаад байгаа байхгүй юу. Энэ нь жилээс жилд бүрхэгдчих гээд байгаа учраас үүнийг ингэж засах ёстой гэж ингэж ойлгож байгаа юм.
11 дээр байгаа тэр газар ашиглалтын харилцаа үүсээгүй газруудыг хамгаалалтын бүсэд оруулж хамгаалалтыг сайжруулах гэсэн тэр төгсгөлийн өгүүлбэр бол 10 дугаар заалтын төгсгөлийн өгүүлбэр ээ. Хилийн заагийг хянан баталгаажуулж мөрдүүлэх гэж хэлээд тэгээд араас нь энэ өөрөө очих ёстой юм. Газар ашиглалтын харилцаа үүсээгүй газруудыг хамгаалалтын бүсэд нь оруулж хамгаалалтыг сайжруулах гэж, Богд дээр яагаад энэ үгийг заавал дуугарах болсон бэ гэхээр зэрэг одоо хамгаалалтын бүс рүү нь энэ сул чөлөөтэй гэдэг юм уу, газрын харилцаа үүсгээгүй газруудыг нь оруулж, хамгаалалтыг нь нэмэгдүүлэхгүй бол суурьшлын бүсүүд нь тэлээд байх ийм нөхцөл байдал тов тодорхой харагдаад байгаа байхгүй юу. Тийм учраас үүнийг ингэж бүр зориуд өгсөн юм гэж.
Сая түрүүн тэнд улсууд тайлбар өгөхдөө маргаантай байгаад байгаа хилийн цэс маргаантай байгаа тухай асуудал яриад байна л дээ. Засгийн газраас ажлын хэсэг гараад яваад тэр нэр, ус, өндөрлөг бүх юмаар нь үзээд тогтчихсон юм байна лээ. Тэгээд түүнийг нь шууд мөрд гэж хэлээгүй. Энэ заалтаар хянан баталгаажуулж гэж хэлж байгаа байхгүй юу. Дахиж 1 албажуулж үзээд тэгээд мөрдүүлье гэдэг чиглэлийг өгөхгүй бол ингээд хэдэн бие рүүгээ хилийн цэсээ бүдгэрүүлж түлхэж байгаад тэгээд янз бүрийн суурьшлын харилцаанууд үүсгээд болж өгөхгүй байгаа юм. 
Үгүй ээ, үгүй яадаг ч байсан үүнийг хянан баталгаажуулахаас өөр аргагүй, үүнийг. Тэгээд мөрдүүл гэдэг үгийг нь тов тодорхой хэлэх ёстой юм байна гэж.

Х.Болорчулуун: Бүгдийг нь үгүй гэхэд зарим 1 тодорхой бус газруудыг хянан баталгаажуулах байх л даа. Бүгдийг нь дахиж орохгүй.

Ж.Бат-Эрдэнэ гишүүн.
Ж.Бат-Эрдэнэ: Би Ганболд гишүүний гаргасан саналыг дэмжмээр байгаа юм. Энэ ар тал дээр нь тусгай хамгаалалтын тухай хууль, газар зохион байгуулалтын тухай хуулиуд, газрын тухай хууль юу байдаг юм тэрийгээ заагаад өшөө бас ашигт малтмалыг ашиглах гэж байна уу., тэр ямар хуулиуд байх юм, холбогдох хуулиудад тодорхой өөрчлөлтүүдийг оруулж, буцаж одоо Улсын Их Хурлаар оруулах ч гэдэг юм уу, нэг ийм үг үсэгтэй юм байсан нь дээр байх аа, Батжаргал гишүүн ээ. Яагаад гэхээр би түрүүн хэлээд байна шүү дээ. Яг таны ажлын хэсгийн гаргасан энэ тогтоолыг дэмжиж байгаа, маш сайхан заалтууд орж ирсэн. Хамгийн гол нь үүнийгээ хэрэгжүүлэхэд маш олон өөрчлөлтүүдийг хийх шаардлагатай болчхоод байна шүү дээ. Тэгээд би эд нарт хэлээд байна шүү дээ. Та бүхний ажилд өөрсдөд чинь туслах гээд байгаа юм аа, дэмжих гээд байгаа юм аа. Энэ 2 толгойтой байгаад илүү дутуу асуудал гаргаад, тэгээд та бүхний хийх ёстой хамгаалах ёстой асуудлууд чинь хамгаалж чадахгүй, хийж чадахгүй тэр ашигт малтмалтай холбоотой асуудлууд, тэр газар зохион байгуулалттай холбоотой, тэр газар олголттой холбоотой, хуулийн өмнө хүчгүйдээд байгаа ч байдаг юм уу? Тэр түрүүн хэлсэн шүү дээ. Хуульд нь асуудал байгаад байгаа юм гээд байгаа болохоор эцсийн эцэст бид нар бол энэ хууль дүрэм журамдаа 1 толгойтой болгоод 1 шийдвэр гаргадаг. Ийм зүйл оруулахгүйгээр бол бид нар шийдвэрээ бол гарч чадахгүй байгаад байгаа юм. Тийм болохоор миний хүсээд байгаа зүйл бол зайлшгүй үүнийг дагасан тэр хуулийн заалтууд, хуулийн өөрчлөлтүүд орж ирж байгаад 1 толгойтой болох, шийдвэр нь яг баталгаатай байдаг. Хэрвээ тэр шийдвэрийг зөрчөөд хөндлөнгөөс та нарын эрх бүхий үйл ажиллагааг чинь зөрчөөд, шийдвэрээ гаргаад, тэр голын ай савд, байшин барилга барьдаг ч байдаг юм уу. Тэр хамгаалалтын бүс дотор чинь элдэв янзын стандартаа зөрчөөд элдэв янзын өөр барилга байшин барьдаг, энэ тэрээ зориулалтын бусаар ашигладаг эд тэр шийдвэрүүдийг хэн нэгэн гаргадаггүй байх энэ нөхцөлийг л бий болгох ёстой шүү дээ. Тэр утгаараа бол бас Ганболд гишүүний гаргасан тэр хуульд өөрчлөлт оруулъя гэдэг 1 саналыг оруулъя гэсэн ийм саналтай байгаад байгаа юм. Баярлалаа.

Х.Болорчулуун: Зөв өө, зөв. Тэр газрын хуультай их уялдаж гаргана л даа. Энэ тусгай хамгаалах газар нутгийн газрын тухай хууль. Тэгэхээр нөгөө газрын хууль өргөн баригдаж байгаа, энэ газрын хуулийн өргөн барьсан энэ төсөлтэй уялдуулаад юм хумаа шуурхай бэлд ээ. Тэгээд ер нь хаврын чуулганаар амжихгүй байх, намрын чуулганы эхэнд бол энэ барих ёстой шүү. Тийм. 

Тэмүүлэн гишүүн.

Г.Тэмүүлэн: Би энэ тогтоолын төсөлтэй холбогдуулаад ер нь зүгээр 1 дүгээр заалт дээр бид нар энэ газрын тухай хуулиа ер нь өргөн мэдүүлэх асуудлаа шинэчилсэн найруулгаа яаравчилъя. Зүгээр нэг одоо юу гэдэг юм, шуурхай оруулж ирэх ч гэдэг юм уу. Шинэчилсэн найруулгын төслийг боловсруулж, Улсын Их Хуралд өргөн мэдүүлэх гээд нэг эзэн биегүй хаяж байхаар цаг хугацаагүй орхиж байхаар 2022 оны намрын чуулганаас өмнө ч гэдэг юм уу, өргөн мэдүүл гэдэг бүр цаг хугацаатай үүрэг даалгаврыг өгөх байх. Эцсийн дүндээ өнөөдөр бүх бурууг энэ хууль болохгүй байгаа юм шигээр бас тайлбарлаад байж болохгүй байхгүй юу. 
Үнэхээр хууль нь болохгүй байгаа бол тэр болохгүй байгаа зүйл, заалтуудаа, үзэл баримтлалаа, бодлогоо тэр Барилга, хот байгуулалтынх яамтайгаа, Хууль зүйн яамтайгаа хамтарч ярьж байгаад яаралтай өргөн барь аа. Тэгэхгүй бол тусгай хамгаалалттай газар маань хамгаалах нэртэй хадгалах нэртэйгээр энэ үйл ажиллагаа нь хэрэгждэггүй, хууль нь гууль болдог нөхцөл байдал чинь бол хэрээс хэтэрлээ. Тэр дундаа тусгай хамгаалалттай газар нутгийн тухай хуулийн чинь 33.1 дээр та бүхэн өөрсдөө энэ зааж оруулснаараа эргээд тусгай хамгаалалттай газарт аялал жуулчлал эрхэлж болно, байшин барилга барьж болно оо гээд хууль баталчихсан байгаа байхгүй юу. Үнэхээр хадгалах гээд байгаа бол улс яах гээд тусгай хамгаалалтад авах гээд байна гэхээр хадгалах гээд байна, хамгаалах гээд байна гээд байгаа бол энэ заалтаа ч гэсэн бид нар өөрчлөх шаардлагатай байгаад байгаа юм. Тэгэхгүйгээр, ингээд замбараагүй газар олголт хийдэг, зай зайгүй жуулчны баазууд барьдаг нөгөөдөх нь 10, 20 давхраараа бий болдог. Эргээд магадгүй дараагийн энэ Богд уул дархан цаазт газар чинь Горхи Тэрэлж чинь бараг болох гээд байна л гэж хараад байгаа юм. Ер нь бид нар хуулийг яах гэж баталдаг юм бэ? Яах гэж гаргадаг юм бэ гэдэг асуудал маань бол эргээд төр хуулиар тусгай хамгаалалтын газруудаа хадгалж хамгаалах гэж л ерөөсөө гаргаж байгаа юм. 
Тэгэхээр би энэ дээр хэлэх гээд байгаа зүйл ер нь магадгүй шинэчилсэн найруулга орж ирээд ч гэсэн яг ажил үр хариуцсан хүмүүс, энэ ажил хариуцсан яамныхан, тусгай хамгаалалттай газрынхан та нар маань бас нэг жоохон хариуцлагатай байгаач ээ. Мянга хууль гараад хэрэгжихгүй бол ямар ч хэрэг байхгүй шүү дээ. Аль ерэн хэдэн онд батлагдсан Их Хурлын тогтоолууд, хууль тогтоомжууд бүгдээрээ хэрэгжилт байхгүй, хууль тогтоомждоо болохгүй байсан бол шинэчилж оруулж ирэх байсан үүрэг нь та нар дээр байгаа шүү дээ. Горхи Тэрэлж юм уу, Богд хан дархан цаазат уул газар дээр 2 өөр журам үйлчлээд байгаа бол нийцүүлэх үүрэг нь бас та нар дээр байгаа шүү дээ. Үйлчлэх үүрэг нь та нар дээр байгаа шүү дээ. Голын ай сав дагуу байшин барилга бариад байгаа бол тэрийг зогсоох гэдэг юм уу, тэрийг хориглох гэдэг юм уу, тэрний төлөө тэмцэх үүрэг нь бол бас та нар дээр байгаа шүү дээ. Түүнээс хүртэл юу гэдэг юм барьчихсан тэр байшин барилгыг бид нар зөвшөөрөөд, голын ай сав дээр барьчихсан, Туул гол дагуу барьчихсан, тэрийг зөвшөөрөөд эндээс цаашихад нь бол бид нар зөвшөөрөхгүй ээ ч гэдэг юм уу. Ийм нэг тэгш бус ийм юм яриад байж болохгүй шүү. Өнөөдөр хуулийг яаж гаргах гэж байна, яагаад гаргаж байна гэхээр бид нар том бага мөнгөтэй байна уу, мөнгөгүй байна уу, тарган байна уу, туранхай байна уу, хамаа байхгүй бүгдээрээ л мөрдөх гэж гаргаж байгаа шүү дээ. Тэгэхээр хүн бүр тэгш эрхтэй хэдэн гахай илүү бүр эрхтэй гээд өмнө нь барьцсан хэдийг нь бол хамгаалаад байж болохгүй ээ. Тэр дундаа голын ай сав дээр, Туул гол дээр Улаанбаатар хот дээр, Улаанбаатарчуудын усан хангамжтай холбоотой энэ асуудал дээр бид нар ингэж яриад яриад суугаад байж болохгүй шүү дээ. Ярьсаар ярьсаар яваандаа уух усгүй болбол яах вэ гэдэг асуудал байна шүү дээ, Улаанбаатарчуудад. 
Тэгэхээр бол хуулийг хэрэгжүүлэх үүрэг та нар дээр байгаа, унтаа байж болохгүй, хариуцлагатай байцгаа, хамгаалах үүрэг нь та нар дээр бас байгаа. Жоохон санаачлагатай бодлоготой ингээд нэг зохион байгуулалт, менежменттэй ингээд нэг хурдтай хүчтэй л ажилламаар байх юм. Тэгэхээр энэ дээр бас та нар ч гэсэн өөр өөрсдөд дээрээ дүгнэлт хийцгээгээрэй. 2016 оноос хойш би өөрөө энэ Байгаль орчны байнгын хороонд байснаас хойш Байгаль орчны яамнаас Засгийн газраас энэ тусгай хамгаалалттай хилийн зааг нутгийг нэмэгдүүлэх энэ чиглэлээр бараг хуулийн санаачилгууд орж ирж байгаагүй. Та бүхэн ч гэсэн өөрсдөдөө энэ дээр дүгнэлт хийж байх ёстой. Арга ядаад сүүлдээ гишүүд үүнийг чинь хамгаалах гэж хадгалах гэж өөрсдөө хуулийн төсөл санаачилдаг болоод байгаа юм. 
Тэгэхээр бол цааш цаашдаа даруйхан шиг энэ хуулиа оруулж ир, тэрийгээ хэрэгжүүлэх тал дээрээ өөрсдөө санаачилгатай, хариуцлагатай ажиллацгаагаарай л гэж хэлье.
Х.Болорчулуун: Тэмүүлэн гишүүн зөв зүйтэй үг хэллээ. Тэгэхээр энэ тогтоол дээрээ Монгол Улсын Их Хурлын 2021 оны 12 дугаар дугаар тогтоолоор батлагдсан Монгол Улсын хууль тогтоомжийг 24 он хүртэл боловсронгуй болгох үндсэн чиглэлд заасны дагуу тусгай хамгаалалтай газар нутгийн тухай хуулийн шинэчилсэн найруулгын төслийг 2022 оны намрын чуулганаас өмнө боловсруулж, Улсын Их Хуралд өргөн мэдүүлэх гэж бүр тодорхой ингэж зааж оруулахаар найруулга хийе. Энэ бол зүйтэй гэж бодож байна. Хугацаа зааж, тийм.

Ер нь тэгээд сая гишүүд ч хэллээ, Тэмүүлэн гишүүн ч хэллээ. Ер нь манай яамныхан бас идэвхтэй сайн ажиллаарай. Энэ дандаа шинэ дарга, газрын дарга нар, газар хэлтсийн дарга нь нар дандаа шинэ хүмүүс болсон байна шүү дээ. Тэгэхээр хуучин ингээд явдаг юм гэсэн байдлаар ажиллаж болохгүй ээ. Нүдээ аниад буруу зүйлтэй эвлэрч болохгүй ээ. Бид нарыг ингээд хуулийн зөрчилтэй гээд шийдвэр, тогтоол гаргаад байхад шүүх дээр очоод бидний ажлыг үгүйсгэдэг юм гэж гэсэн байдлаар хандаж болохгүй. Одоо шүүх өөр болж байгаа шүү. Өөр болсон. Шүүх бол Үндсэн хуулийн шинэчлэлийн дагуу шинэчлэгдээд, Сахилгын хороо буруу шийдвэр гаргуулж Сахилгын хороо ажилладаг болсон. Шүүгчийг хариуцлага тооцох, халах хүртэл арга хэмжээ авдаг болсон болохоор та нар хуулиа хэрэгжилтийг дагуу сайн ажиллахад шүүх бол яаж ч чадахгүй шүү гэдгийг бас давтан хэлмээр байна. Өмнө нь бол ний нуугүй хэлэхэд нээрээ бас шүүх дээр цагааныг хар, харыг цагаан болгох юм бас байсан, байсан. Одоо юм өөр болж байгаа, болсон. Тэгэхээр та бүхэн бол сайн идэвхтэй сайн ажиллаарай гэдгийг хэлье ээ.
Ингээд ажлын амжилт хүсье.
Гишүүд үг хэлж дууслаа. 
“Тусгай хамгаалалтай газар нутгийн тухай хуулийн хэрэгжилтийг хангах зарим арга хэмжээний тухай” Байнгын хорооны тогтоолын төслийг батлахыг дэмжье гэсэн томьёоллоор санал хураалт явуулъя. Санал хураалт.

Санал хураалтын дүнг танилцуулъя. Санал хураалт 72,7 хувиар батлагдлаа.
Ажлын хэсэгт баярлалаа.

Дараагийн асуудалд оръё. 

Дараагийн асуудал. 2 дугаар асуудал. Цаглавар батлах. 
Цаглавар баталъя. Цаглавар баталъя гэсэн санал хураалт. 54,5 хувиар цаглавар батлагдлаа.
Гишүүддээ баярлалаа.
Яамныхан, ажлын хэсэгтээ баярлалаа. 
Ажлын амжилт хүсье. 
Дууны бичлэгээс буулгасан: 

